Монгол Улсын Их Хурлын 2007 оны намрын ээлжит чуулганы 11 дүгээр сарын 22-ны өдөр (Пүрэв гараг)-ийн нэгдсэн хуралдаан 10 цаг 15 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 75 гишүүнээс 69 гишүүн ирж, 92.0 хувийн ирцтэй байв. 

Чөлөөтэй: Л.Гүндалай, С.Ламбаа, Ц.Баярсайхан
Тасалсан: Л.Гантөмөр, Ж.Гүррагчаа, Д..Одхүү.

Нэг. Үндсэн хуулийн цэцийн 11 дүгээр  дүгнэлтийн талаар

Хэлэлцэж буй асуудалтай холбогдуулан Үндсэн хуулийн цэцийн дарга Ж.Бямбадорж,  ажлын албаны шинжээч Э.Лхагвасүрэн, УИХ-ын Тамгын газрын нэгдүгээр нарийн бичгийн дарга Ж.Нарантуяа нарын бүрэлдэхүүнтэй ажлын хэсэг байлцав.

УИХ-ын Сонгуулийн тухай хуулийн зарим заалт Үндсэн хууль зөрчөөгүй гэсэн дүгнэлтийг Үндсэн хуулийн цэцийн дарга Ж.Бямбадорж танилцуулав. 

Дүгнэлттэй холбогдуулан УИХ-ын гишүүдээс асуулт гараагүй болно.

УИХ-ын сонгуулийн тухай хуулийн зарим заалт Үндсэн хууль зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2007 оны 11 дүгээр сарын 16-ны өдрийн 11 дүгээр дүгнэлтийг УИХ-ын гишүүд сонсов.

Уг асуудлыг 10 цаг 25 минутад хэлэлцэж дуусав.

Хоёр. Монгол Улсын Ерөнхий сайдыг томилох тухай
Монгол Улсын Ерөнхийлөгч Н.Энхбаяр хуралдаанд оролцов.

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Т.Билэгт, Ерөнхийлөгчийн зөвлөх Д.Зүмбэрэллхам, Я.Долгоржав, Байгаль орчны сайд И.Эрдэнэбаатар, Үйлдвэр, худалдааны сайд Ц.Даваадорж, УИХ-ын Тамгын газрын Нэгдүгээр нарийн бичгийн дарга Ж.Нарантуяа, Төрийн байгуулалтын байнгын хорооны референт Г.Чагнаадорж нар байлцав.

Монгол Улсын Ерөнхий сайдад нэр дэвшигчийн талаар Монгол Улсын Ерөнхийлөгч Н.Энхбаяр, Төрийн байгуулалтын байнгын хорооны санал, дүгнэлтийг Байнгын хорооны дарга, УИХ-ын гишүүн Д.Дондог нар танилцуулав.

Ерөнхийлөгчийн танилцуулга болон Байнгын хорооны санал, дүгнэлттэй холбогдуулан УИХ-ын гишүүн З.Энхболд, Б.Батбаатар нарын асуусан асуултад Монгол Улсын Ерөнхийлөгч Н.Энхбаяр, Байнгын хорооны дарга, УИХ-ын гишүүн Д.Дондог, нэр дэвшигч С.Баяр нар хариулж, тайлбар хийв.

Уг асуудалтай холбогдуулан УИХ-ын гишүүн З.Энхболд, Д.Ганхуяг, А.Мурат, Б.Батбаатар, А.Бакей, Р.Гончигдорж, Д.Арвин, Э.Бат-Үүл, Б.Жаргалсайхан, М.Энхсайхан, Ч.Содномцэрэн, Ч.Авдай, Б.Мөнхтуяа, Ц.Нямдорж, Л.Гансүх нар санал хэлэв.

   


Д.Лүндээжанцан:  -Монгол Улсын Ерөнхий сайдаар Санжаагийн Баярыг томилъё гэсэн саналыг дэмжье. 


Зөвшөөрсөн:
67


Татгалзсан:

  2


Бүгд:


69


97.1 хувийн саналаар Санжаагийн Баярыг Монгол Улсын Ерөнхий сайдаар томилох санал дэмжигдлээ.


Монгол Улсын Ерөнхий сайдаар Санжаагийн Баярыг томилох тухай УИХ-ын тогтоолын төслийг баталъя. 


Зөвшөөрсөн:
66


Татгалзсан:

  2


Бүгд:


68


97.1 хувийн саналаар Монгол Улсын Ерөнхий сайдаар Санжаагийн Баярыг томилох тухай УИХ-ын тогтоо батлагдлаа.


Дээрх тогтоолын эцсийн найруулгыг УИХ-ы гишүүд сонсов. (11.55) 


Монгол Улсын Ерөнхий сайд С.Баяр товч үг хэлэв. 


Д.Лүндээжанцан: -Миеэгомбын Энхболдыг Монгол Улсын Ерөнхий сайдын үүрэгт ажлаас чөлөөлөх тухай УИХ-ын тогтоолын төслийг баталъя. 


Зөвшөөрсөн:
66


Татгалзсан:

  2


Бүгд:


68


97.1 хувийн саналаар тогтоолын төсөл батлагдлаа. 


УИХ-ын дарга Д.Лүндээжанцан “М.Энхболдыг Монгол Улсын Ерөнхий сайдын үүрэгт ажлаас чөлөөлөх тухай” УИХ-ын тогтоолын эцсийн найруулгыг танилцуулав. 


Эцсийн найруулгатай холбогдуулан УИХ-ын гишүүн Э.Бат-Үүлийн асуусан асуултад УИХ-ын дарга Д.Лүндээжанцан хариулж, тайлбар хийв. 


УИХ-ын гишүүд уг тогтоолын эцсийн найруулгыг сонсов. (12:10)


Уг асуудлыг 12 цаг 10 минутад хэлэлцэж дуусав. 


Гурав. Үндсэн хуулийн цэцийн гишүүнийг томилох тухай

Хэлэлцэж буй асуудалтай холбогдуулан Улсын Дээд шүүхийн Захиргааны хэргийн танхимын тэргүүн О.Зандраа, Үндсэн хуулийн цэцийн гишүүнд нэр дэвшигч Ц.Сарантуяа, Б.Пүрэвням, УИХ-ын Тамгын газрын зөвлөх Ч.Ариунхур, Хууль зүйн байнгын хорооны референт Б.Баасандорж нар байлцав. 


Үндсэн хуулийн цэцийн гишүүнээр томилуулах тухай саналыг Улсын дээд шүүхийн Захиргааны хэргийн танхимын тэргүүн О.Зандраа, уг асуудлаар Хууль зүйн байнгын хорооноос гаргасан санал, дүгнэлтийг УИХ-ын гишүүн Б.Батбаатар нар танилцуулав.


Танилцуулгатай холбогдуулан УИХ-ын гишүүн С.Баярцогт, Э.Бат-Үүл нарын асуусан асуултад Улсын Дээд шүүхийн Захиргааны хэргийн танхимын тэргүүн О.Зандраа, Үндсэн хуулийн цэцийн гишүүнд нэр дэвшигч Ц.Сарантуяа, Б.Пүрэвням нар хариулж, тайлбар хийв. 


УИХ-ын гишүүн С.Баярцогт, Р.Раш нар санал хэлэв. 


Д.Лүндээжанцан:  -Цэрэнбалтавын Сарантуяаг Үндсэн хуулийн цэцийн гишүүнээр томилъё гэсэн саналыг дэмжье. 


Зөвшөөрсөн:
55


Татгалзсан:

  2


Бүгд:


57


96.5 хувийн саналаар Цэрэнбалтавын Сарантуяаг Үндсэн хуулийн цэцийн гишүүнээр томилох санал дэмжигдлээ. 


Банзрагчийн Пүрэвнямыг Үндсэн хуулийн цэцийн гишүүнээр томилъё гэсэн саналыг дэмжье. 


Зөвшөөрсөн:
57


Татгалзсан:

  -


Бүгд:


57


100.0 хувийн саналаар Банзрагчийн Пүрэвнямыг Үндсэн хуулийн цэцийн гишүүнээр томилох санал дэмжигдлээ. 

Үндсэн хуулийн цэцийн гишүүнийг томилох тухай УИХ-ын тогтоолын төслийг баталъя.


Зөвшөөрсөн:
53


Татгалзсан:

  5


Бүгд:


58


91.4 хувийн саналаар тогтоол батлагдлаа. 


Үндсэн хуулийн цэцийн гишүүнээс чөлөөлөх тухай УИХ-ын тогтоолын төслийг баталъя. 


Зөвшөөрсөн:
57


Татгалзсан:

  2


Бүгд:


59


96.6 хувийн саналаар тогтоолын төсөл батлагдлаа. 


УИХ-ын дарга Д.Лүндээжанцан “Үндсэн хуулийн цэцийн гишүүнийг томилох тухай”, “Үндсэн хуулийн цэцийн гишүүнээс чөлөөлөх тухай” УИХ-ын тогтоолын төслүүдийг эцсийн найруулгыг танилцуулав. 


Эцсийн найруулгатай холбогдуулан УИХ-ын гишүүдээс асуулт, санал гараагүй болно. 


УИХ-ын гишүүд дээрх тогтоолын төслүүдийн эцсийн найруулгыг сонсов. (12:40)

10.18-10.23 цагт УИХ-д суудалтай намуудын эмэгтэйчүүдийн байгууллагын захиалгат “Улс төр, төрийн захиргааны удирдлага ба эмэгтэйчүүд” сэдэвт сургалтад хамрагдаж буй сонсогчид УИХ-ын чуулганы нэгдсэн хуралдааны үйл ажиллагаатай танилцав.

Хуралдаан 12 цаг 40 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА
Д.ЭНЭБИШ

МОНГОЛ УЛСЫН ИХ ХУРЛЫН 2007 ОНЫ НАМРЫН ЭЭЛЖИТ

ЧУУЛГАНЫ 11 ДҮГЭЭР САРЫН 22-НЫ ӨДӨР (ПҮРЭВ ГАРАГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 15 минутад эхлэв.
Д.Лүндээжанцан:
УИХ-ын 45 гишүүн хүрэлцэн ирсэн байна. 59.2 хувьтай. УИХ-ын 2007 оны намрын чуулганы 11 дүгээр сарын 22-ны өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

Үндсэн хуулийн цэцийн 11 дүгээр дүгнэлтийн тухай, дараа нь Монгол Улсын Ерөнхий сайдыг томилох тухай, Үндсэн хуулийн цэцийн гишүүнийг томилох тухай, бусад гэсэн асуудлууд байна.

Одоо ингээд хэлэлцэх асуудалдаа оръё. УИХ-ын сонгуулийн тухай хуулийн зарим заалт Үндсэн хууль зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2007 оны 11 дүгээр сарын 16-ны өдрийн 11 дүгээр дүгнэлтийг сонсъё.

Дүгнэлтийг цэцийн дарга Бямбадорж танилцуулна. Бямбадорж даргыг индэрт урьж байна.

УИХ-ын их хурлын дарга, УИХ-ын эрхэм гишүүд ээ.

УИХ-ын сонгуулийн тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг Монгол Улсын Үндсэн хуулийн цэц, иргэн Ууганбаатар, Тэмүүжин, Бурмаа, Сүхгэрэл, Оюунтуяа нарын өргөдлөөр үүсгэн шалгаж 2007 оны 11 дүгээр сарын 16-ны өдөр дунд суудлын хуралдаан хийж дүгнэлт гаргасан болно. Энэ дүгнэлт бүрэн эхээрээ та бүхэнд тарсан учраас зөвхөн үндэслэл, дүгнэлтийн хэсгийг уншиж танилцуулъя.

Үндэслэл: 1.Үндсэн хуулийн цэцийн 1996 оны 4 дүгээр сарын 10-ны өдрийн 2 дугаар дүгнэлтээр “Улсын Их Хурлын Сонгуулийн тухай хуульд нэмэлт, өөрчлөлт оруулах тухай хуулийн 1/8 дугаар зүйлийн 2 дахь хэсэгт “Сонгуулийн тойргийг аймаг, нийслэлийн дүүргийн хүн амын тоог харгалзан санал авах өдрөөс 70 хоногийн өмнө Улсын Их Хурал байгуулна...” гэсэн заалт Үндсэн хуулийн холбогдох заалтыг зөрчөөгүй байна” гэж шийдвэрлэжээ. 2006 оны Улсын Их Хурлын Сонгуулийн тухай хуулийн /шинэчилсэн найруулга/ 12 дугаар зүйлийн 12.2 дахь заалт нь Үндсэн хуулийн цэцийн өмнө шийдвэрлэсэн маргаантай агуулгын хувьд ижил байна. Өөрөөр хэлбэл уг маргааны талаар Үндсэн хуулийн цэцийн урьд гаргасан дүгнэлт хүчинтэй байна. 

Харин Улсын Их Хурал олон мандаттай тойрог байгуулахдаа Сонгуулийн ерөнхий хорооны саналыг үндэслэхээр хуульчилсан нь тус байгууллагын чиг үүрэгт хамаарч байна гэх үндэслэлтэй юм. Сонгуулийн ерөнхий хороо нь Үндсэн хуульд зааснаар Улсын Их Хурлын болон Ерөнхийлөгчийн сонгуулийг улс даяар зохион байгуулж явуулах чиг үүрэгтэй байгууллага билээ.

2.Улсын Их Хурлын Сонгуулийн тухай хуулийн 12 дугаар зүйлийн 12.4-т “Тойрог байгуулах хүн амын тооны улсын дундажыг аймаг, нийслэлд ялгавартайгаар тогтооно” гэсэн нь Үндсэн хуулийн Хорин нэгдүгээр зүйлийн 2 дахь хэсгийн “Улсын Их Хурлын гишүүнийг Монгол Улсын Сонгуулийн эрх бүхий иргэд нийтээрээ, чөлөөтэй, шууд сонгох эрхийн үндсэн дээр саналаа нууцаар гаргаж, дөрвөн жилийн хугацаагаар сонгоно” гэсэн заалтын;  мөн хуулийн 29 дүгээр зүйлийн 29.2-т “Бие даан нэр дэвшүүлэгч нь энэ хуулийн 29.1-д заасан сонгогчийн дэмжлэгийг авахдаа аймагт тухайн тойргийн сум бүрийн, нийслэлд тухайн тойрогт хамрагдсан хороо бүрийн сонгогчийн төлөөллийг оролцуулсан байна” гэсэн нь Үндсэн хуулийн Хорин гуравдугаар зүйлийн  1 дэх хэсгийн “Улсын Их Хурлын гишүүн бол бүх ард түмний элч бөгөөд нийт иргэн, улсын ашиг сонирхлыг эрхэмлэн баримтална” гэсэн заалтын агуулгад тус тус нийцэж байна. 


3.Монгол Улсын Үндсэн хуулийн Хорин дөрөвдүгээр зүйлийн  1-д нам, эвсэл нь тухайн сонгуулийн дүнд бий болохоор заасан бөгөөд Улсын Их Хурлын Сонгуулийн тухай хуулийн 25 дугаар зүйлийн 25.9, 25.10 дахь заалт нь Үндсэн хууль зөрчсөн гэх үндэслэл тогтоогдохгүй байна. 

4.Улс төрийн нам нь Монгол Улсын Үндсэн хуульд заасны дагуу нийгмийн ашиг сонирхол болон хувийн үзэл бодол, улс төрийн үйл ажиллагаа явуулах зорилгын үүднээс сайн дураараа эвлэлдсэн иргэдийн нэгдэл байдаг. Аливаа намын үндсэн зорилго нь парламентад олонхи болж, өөрийн мөрийн хөтөлбөрийг хэрэгжүүлэх чадамжийг бүрдүүлэх явдал юм. Иймд Улсын Их Хурлын сонгуульд нам, эвслээс нэр дэвшигчийг тухайн нам эвслийн мөрийн хөтөлбөрөөс өөр бие даасан мөрийн хөтөлбөртэй байхыг хориглохоор заасан нь Үндсэн хууль зөрчсөн гэх үндэслэл тогтоогдохгүй байна. 

5.Улсын Их Хурлын Сонгуулийн тухай хуулийн 47 дугаар зүйлийн 47.3 дахь заалт нь сонгогчийг санал өгөхийг албадсан, түүнчлэн тухайн тойрогт ногдсон мандатын тоотой тэнцэх нэр дэвшигчийн нэрийг огт дугуйлаагүй буюу бүрэн тэмдэглээгүй тохиолдолд уг саналын хуудас хүчингүй болно гэсэн агуулгыг илэрхийлэхгүй байна. 

Дээрх заалтад мандатын тоотой тэнцэх хэмжээний нэр дэвшигчдийн нэрийг дугуйлахаар хуульчилсан ч энэхүү шаардлагыг биелүүлээгүйгээс тухайн саналын хуудас хүчингүй болох үр дагавар үүсэхгүй болох нь уг хуулийн 48 дугаар зүйлийн 9 дэх хэсэгт заасан зохицуулалт болон 49 дүгээр зүйлд заасан саналын хуудсыг хүчингүйд тооцох үндэслэлээр нотлогдож байна.

Түүнчлэн Үндсэн хуулийн цэцийн 1996 оны 2 дугаар тогтоолоор сонгогч саналын хуудсанд огт тэмдэглэл хийгээгүй тохиолдолд түүнийг хүчингүйд тооцох тухай зохицуулалтыг хүчингүй болгосон бөгөөд энэ нь ч 2006 оны Улсын Их Хурлын Сонгуулийн хуульд тусгагдсан гэх үндэслэлтэй байна. 

Үндсэн хуулийн цэцэд маргаан хянан шийдвэрлэх ажиллагааны тухай хуулийн 31 дүгээр зүйлийн 2 дахь хэсгийг удирдлага болгон Монгол Улсын Үндсэн хуулийн нэрийн өмнөөс дүгнэлт гаргах нь:

1.Улсын Их Хурлын Сонгуулийн тухай хуулийн 12 дугаар зүйлийн 12.2,4, 25 дугаар зүйлийн 25.9,10, 29 дүгээр зүйлийн 29.2, 36 дугаар зүйлийн 36.3, 37 дугаар зүйлийн 37.11.3, 47 дугаар зүйлийн 47.3 дахь хэсгийн заалт нь Үндсэн хуулийн Нэгдүгээр зүйлийн 2, Гуравдугаар зүйлийн 1, Аравдугаар зүйлийн 3, Арван дөрөвдүгээр зүйлийн 1, 2, Арван зургадугаар зүйлийн 10, Арван есдүгээр зүйлийн 1, 2, 3, Хорин нэгдүгээр зүйлийн 2, Хорин гуравдугаар зүйлийн 1, Далдугаар зүйлийн 1 дэх хэсгийн заалтыг зөрчөөгүй байна. 

Дүгнэлтийн хэсгийг танилцууллаа. Анхаарал тавьсанд баярлалаа.

Д.Лүндээжанцан: Цэцийн дарга дүгнэлтээ танилцууллаа. Хуулинд заасны дагуу цэц маргаж байгаа асуудлаар Үндсэн хуульд нийцсэн гэсэн дүгнэлт гаргасан бол уг дүгнэлтийг Байнгын хороодын хуралдаанаар хэлэлцүүлэхгүйгээр шууд нэгдсэн хуралдаанд танилцуулах бөгөөд гишүүд цэцийн дүгнэлттэй холбогдуулан асуулт асууж хариулт авах боловч санал хурааж шийдвэр гаргахгүй гэж заасан. Ингээд асуулттай гишүүн байна уу. Алга байна. Ингээд УИХ-ын сонгуулийн тухай хуулийн зарим заалт үндсэн хууль зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2007 оны 11 дүгээр сарын 16-ны өдрийн 11 дүгээр дүгнэлтийг чуулганы нэгдсэн хуралдаанд танилцууллаа.

Бямбадорж даргад баярлалаа.

Манай өнөөдрийн нэгдсэн хуралдаанд УИХ-д суудалтай намуудын эмэгтэйчүүдийн байгууллагын захиалгат улс төр, төрийн захиргааны удирдлага ба эмэгтэйчүүд сэдэвт сургалтад хамрагдаж буй сонсогчид  чуулганы хуралдааны үйл ажиллагаатай танилцаж байна. Та бүхэнд улс төр, ажил хөдөлмөрийн их амжилт хүсэн ерөөе.

Эрхэм гишүүд ээ. Монгол Улсын Ерөнхий сайдыг томилох тухай асуудлыг хэлэлцье.

Одоо Монгол Улсын Ерөнхийлөгч Намбарын Энхбаяр Ерөнхий сайдыг томилуулах тухай саналыг танилцуулна.

Ерөнхийлөгчийг индэрт урьж байна. Мөн нэр дэвшигчийг танхимд урьж байна.

УИХ-ын дарга, УИХ-ын эрхэм гишүүд ээ. Монгол Улсын Ерөнхий сайд Энхболдын албан тушаалаасаа огцрох тухай хүсэлтийг УИХ хэлэлцээд 2007 оны 11 дүгээр сарын 8-ны өдөр 76 тоот тогтоол гаргаж албан тушаалаас нь огцруулахаар шийдвэрлэсэн билээ. УИХ-д хамгийн олон суудалтай МАХН-аас УИХ-д суудал бүхий бусад улс төрийн намуудтай зөвшилцөж Ерөнхий сайдад Санжаагийн Баярыг нэр дэвшүүлэн 2007 оны 11 дүгээр сарын 12-ны өдөр өргөн мэдүүлснийг миний бие судалж үзээд Үндсэн хуулийн ЗЗ дугаар зүйлийн 1 дэх хэсгийн 2-т заасан бүрэн эрхийнхээ дагуу Санжаагийн Баярыг Монгол Улсын Ерөнхий сайдаар томилох саналыг УИХ-д оруулж байна.

Санжаагийн Баяр нь 1956 онд Улаанбаатар хотод төрсөн, 1978 онд Москвагийн их сургуулийг төгссөн, хуульч мэргэжилтэй.

1978 оноос Улаанбаатар хотын АДХ-ын гүйцэтгэх захиргаанд мэргэжилтэн, Найрамдлын районы АДХ-ын гүйцэтгэх захиргаанд зааварлагч, БНМАУ-ын Зэвсэгт хүчний жанжин штабын 4 дүгээр газар офицер, МОНЦАМЭ агентлагт сурвалжлагч, редактор, Монгол пресс агентлагт ерөнхий редактор, МРТУХ-ын орлогч дарга, 1990-1992 онд БНМАУ-ын Ардын Их Хурлын 12 дахь удаагийн сонгуулиар АДХ-ын депутат, БНМАУ-ын Бага Хурлын гишүүн, Улсын Бага Хурлын Төрийн байгуулалтын байнгын хорооны дарга, 1992-1997 онд Батлан хамгаалах яамны дэргэдэх Стратеги судлалын хүрээлэнгийн захирал, 1997-2001 онд Монгол Улсын Ерөнхийлөгчийн Тамгын газрын дарга, 2001-2005 онд Монгол Улсаас ОХУ-д суугаа Онц бөгөөд Бүрэн эрхт Элчин сайд, 2005-2007 онд МАХН-ын Ерөнхий нарийн бичгийн даргаар тус тус ажиллаж байгаад МАХН-ын 25 дугаар их хурлаас МАХН-ын даргаар сонгогдсон юм. 

Санжаагийн Баярт итгэл хүлээлгэн Монгол Улсын Ерөнхий сайдын албан тушаалд томилж өгөхийг УИХ-аас хүсье. 

Анхаарал тавьсанд баярлалаа.

Д.Лүндээжанцан: Ерөнхийлөгчид баярлалаа.

Одоо Ерөнхий сайдад нэр дэвшигчийн талаар Төрийн байгуулалтын байнгын хорооны санал, дүгнэлтийг сонсъё. Дүгнэлтийг УИХ-ын гишүүн Байнгын хорооны дарга Дондог танилцуулна.

Дондог гишүүнийг индэрт урьж байна.

Д.Дондог: Монгол Улсын Ерөнхийлөгч өө, Монгол Улсын Их Хурлын дарга, эрхэм гишүүд ээ.

Монгол Улсын Ерөнхийлөгч Монгол Улсын Үндсэн хуулийн 33 дугаар зүйлийн 1 дэх хэсгийн 2-т заасан бүрэн эрхийнхээ дагуу нэр дэвшүүлсэн Санжаагийн Баярыг Монгол Улсын Ерөнхий сайдаар томилуулах саналыг 2007 оны 11 дүгээр сарын 16-ны өдөр УИХ-д өргөн мэдүүлсэн юм.

Монгол Улсын Ерөнхийлөгчөөс УИХ-д ирүүлсэн энэхүү саналыг Төрийн байгуулалтын байнгын хороо 2007 оны 11 дүгээр сарын 21-ний өдрийн хуралдаанаараа хэлэлцээд дараахь санал, дүгнэлтийг нэгдсэн хуралдаанд оруулж байна. Байнгын хорооны хуралдаан дээр хэлсэн үгэндээ УИХ-ын гишүүн Раш “Төрийн ажлыг цалгардуулахгүй явуулахын тулд Ерөнхий сайдад нэр дэвшигдсэн С.Баярыг улс төрийн бусад намууд дэмжихийг уриалж, УИХ-ын гишүүн Одхүү “Ерөнхий сайдаар томилогдоод ямар чиглэлээр яаж ажиллахаа улс төрийн хүчнийхэнд тодорхой хэлж өгөх, удирдлагын дунд шатны хүнд суртал, авлигатай зарчимч хатуу байдлаар тэмцэх, түрүүчийн Засгийн газраас уул уурхайн салбарт хийсэн ажлын бодлогыг алдагдуулахгүйгээр дэмжиж залгамж чанарыг хадгалахын чухлыг тэмдэглэж байв.

С.Баярыг Монгол Улсын Ерөнхий сайдаар томилуулах саналыг Байнгын хорооны хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ. Төрийн байгуулалтын байнгын хорооноос оруулж байгаа санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Дэгийн тухай хуулийг танилцуулъя. Нэгдсэн хуралдаан, Ерөнхийлөгчийн танилцуулга, Төрийн байгуулалтын байнгын хорооны санал, дүгнэлтийг сонсож ил санал хураалт явуулж нэр дэвшигчийг гишүүдийн олонхи дэмжсэн бол түүнийг Ерөнхий сайдаар томилох тухай тогтоол батална.

Байнгын хорооны болон нэгдсэн хуралдаан дээр гишүүд Ерөнхийлөгчийн танилцуулга, Байнгын хорооны санал, дүгнэлттэй холбогдуулан түүнчлэн нэр дэвшигчээс асуулт асууж үг хэлж болно гэж заасан.

Одоо Ерөнхийлөгчийн танилцуулга, байнгын хорооны санал, дүгнэлттэй холбогдуулан түүнчлэн нэр дэвшигчээс асуулт асуух Их Хурлын гишүүд асуултаа асууя.

З.Энхболд гишүүн асуултаа асууя.

З.Энхболд: Ерөнхийлөгчөөс асуулт байх юм. Байнгын хорооны дарга ч гэсэн хариулж болох байх. Нэг нам нь даргаа ингээд байн байн солиод байх нь Монгол Улсад их хохиролтой байна л даа. Сая гэхэд л улсын төсвийг Засгийн газаргүйгээр хэлэлцлээ шүү дээ.

Үндсэндээ засаг солигдох нэг сарын хооронд чинь төрийн бүх ажил зогсчих юм. Цаашид МАХН даргаа хэд солих гэж байгаа юм болоо. Энэ 4 жилийн хооронд 1, 2, З дахиа сольж байна шүү дээ. 

Дахиж Ерөнхий сайд оруулж ирэх юмуу, одоохон сонгууль болох гэж байхад. Ийм бодлогын чанартай асуултад Ерөнхийлөгч, байнгын хорооны дарга хоёр хариулж өгөөч. Үнэхээр хохирол учраад байна л даа. Яамдууд үнэхээр ажлаа хийхээ больсон байна шүү дээ. Энэ хариултын дараа би нэр дэвшигчээс асуулт асууя.

Д.Лүндээжанцан: Асуулт асуух хугацаа 4 минут, нэмэлт асуулт 1 минут тэр дэгээрээ явъя.

Ерөнхийлөгч, Байнгын хороон дарга хариулъя. Эхлээд Ерөнхийлөгч.

Н.Энхбаяр:  Энэ асуултад хариулъя. Тэгэхээр тухайн нам өөрөө өөрийнхөө дүрэм, журмын дагуу намынхаа даргыг солих эсэх асуудлаа шийддэг учраас би аль нэгэн намын өмнөөс хэдэн удаа солих юм бэ, солих юмуу, үгүй юмуу гэх зэргээр асуултад хариулж үнэхээр чадахгүй юм. Тэгэхээр тухайн намын өөрийнх нь шийдэх бүрэн эрхийн асуудал учраас энэ асуултад миний мэдэх асуудал бишээ, миний хамаатай ч асуудал бишээ гэдгийг хэлчихье.

Д.Лүндээжанцан: Дондог дарга.

Д.Дондог: УИХ-ын тухай хуулинд заасны дагуу УИХ өргөн баригдсан хууль, тогтоолын шийдвэрийг Байнгын хороод хуваарийн дагуу хэлэлцдэг. Энэ дагуу Монгол Улсын Ерөнхийлөгчөөс бүрэн эрхийн дагуу өргөн барьсан шийдвэрийг УИХ-ын даргын цохолтоор манай байнгын хороонд ирсэн энэний дагуу хэлэлцсэн нэгдүгээрт.

Хоёрдугаарт төсвийг  хэлэлцэх явцад бүх шат дуусчихаагүй байна. Дөнгөж хэлэлцэх эсэхийг чуулган дээр яриад Төсвийн байнгын хороон дээр анхны хэлэлцүүлэг ч хийгээгүй байгаа энэ үед Ерөнхий сайдын асуудал яригдаж байна. 

Ерөнхий сайдыг огцруулах, чөлөөлөх асуудал нь бол гаргаж байгаа, санал гаргаж байгаа нам, улс төрийн байгууллагаас хамааралтай, мөн энэ өргөн барьдаг бүлэг, зөвлөлөөс хамааралтай учраас бид энийг анх санаачилж өргөн барьж хэлэлцүүлж байгаа асуудал биш гэдгийг Энхболд гишүүн ойлгож байгаа байхаа. Нэг 7 хоног битгий хэл хичнээн сараар үүрэг гүйцэтгэгч хийгээд тэр хооронд өчнөөн асуудал хэлэлцээд явж байсан түүх ард талд бий.

З.Энхболд: Сольсныг буруу гээгүй, олон солих нь төрд хүндрэлтэй байна гэдгийг л би хэлж байгаа юм. Цаашид битгий олон сольж үзээрэй л гэж захиж байгаа юм л даа. 

Д.Дондог: Асуудал ороод ирэхэд солихгүй ч гэхэд хэцүү, солино ч гэхэд хэцүү шүү дээ. 

З.Энхболд: Би нэр дэвшигчээс асуултаа асууя.

Ерөнхий сайдын нэр дэвшигч бол хуучин…

Д.Лүндээжанцан: З.Энхболд гишүүн нэмэлт 1 минут.

З.Энхболд: Иргэн Санжаагийн Баяр байсан бол одоо Монгол Улсын Ерөнхий сайд болж өөрийн чинь бүх хувийн амьдрал, урд талын намтар түүх чинь монголын ард түмний сонирхлын түвшинд, анхаарлын түвшинд очно хүссэн хүсээгүй. Энэ бол манай сонгож авсан тогтолцооны үр дагавар юм. Өөрийн чинь энэ намтар дотор хаана сургууль төгссөнийг чинь бичээгүй байна л даа. Улаанбаатар хотод төрсөн. Шууд Москвагийн их сургууль төгссөн гээд.

Тэгээд ямар нэг дунд сургууль төгссөн байж таарах байх гэж би бодож байна л даа. Тэгээд гадуур ийм яриа явах юм. 

23 дугаар сургуульд сурч байгаад ангийнхаа байна уу, тэр хавийнхаа хүүхдийг хутгалснаас болоод Хөвсгөл аймгийн дунд сургуулийг очиж төгссөн гэж. Энийг монголын ард түмний өмнөөс асуух….

Д.Лүндээжанцан:  Микрофон дууссан, дууссан.

З.Энхболд: Миний хариултан дундуур Ерөнхийлөгч үг хэлсэн шүү дээ.

Д.Лүндээжанцан: Хариултан дундуур гэж та 4 минут асуугаад тэгээд дууссаны дараа нэмэлт 1 минутаа аваад л тэгээд л дуусч байна.

Тэрнээс бол харилцан ярилцаад за 30, тэрийг шинээр боловсруулж байгаа дэгийн хуульд л Баярцогт, Идэвхтэн дарга эд нартай комисс л ярих асуудал.

Ингээд хариулъя. Нэр дэвшигч Баяр. 

З.Энхболд: З хүнээс асуусан шүү дээ. Эхлээд 2-оос нь асуусан, одоо сүүлийнхээс нь асууж байна шүү дээ. 

Д.Лүндээжанцан: Харин тэгээд З юмнаас нийлээд яг дэгэнд байна л даа. Дэгийн хуулинд байна. Нийлээд ч гэж байхгүй, салгаад тус тусад нь З зүйлийг асууна гэсэн дэгийн хууль бас алга байна. Ингээд Байнгын хорооны болон нэгдсэн хуралдаан дээр гишүүд, ерөнхийлөгчийн танилцуулга, Байнгын хорооны санал, дүгнэлттэй холбогдуулан түүнчлэн нэр дэвшигчээс асуулт асууж үг хэлж болно гэж заасан. Тэгэхээр энэ З-ыг танилцуулга хийгдээд Байнгын хорооны санал, дүгнэлт гараад тэгээд нэр дэвшигчээс алинаас нь ч гэсэн асуух эрх нээлттэй байгаа. Асуулт асуух хугацаа 4 минут, нэмэлт асуулт 1 минут. Яг энэ дэгээрээ явж байна. Манай Тамгын газраас хариулах уу. Тусад нь 12 минут, дээр нь нэмэлт З  минут хариулна гэж ингэж ойлгож болохгүй байна.

Хуулийн төслийг хэлэлцэж байхад, хууль, тогтоолын төслийг хэлэлцэж байхад яг энэ эхлээд хууль санаачлагчдын илтгэл тавигдаад тэрнээс асуулт хариулт явагдаад дараа нь Байнгын хорооны санал, дүгнэлт яваад тэрнээс асуулт, хариулт явагддаг дэгтэй. Энэ томилгооны дэг бол нийлүүлсэн дэг байна гэж бид ойлгож байгаа.

З.Энхболд: Ойлгож болохгүй шүү дээ.

Д.Лүндээжанцан: Ойлгох юу байх вэ. Тэгвэл энийг тэр тавьдаг газар нь тавьж хаана, Дээд шүүх тайлбарлахгүй байх гэж бодож байна. Маргаан гарвал Цэц шийдвэрлэх байх, эсвэл Их Хурлын холбогдох байнгын хороод энэ асуудлаа авч үзээд хууль тогтоомжоо тодруулж орж ирэх асуудал байна. Ингээд асуултанд хариулъя. Нэр дэвшигчийн зүгээс.

С.Баяр: Асуултад хариулъя. Монгол Улсын Ерөнхий сайдад нэр дэвшигчийнхээ хувьд өнөөг хүртэл туулж ирсэн зам, намтар маань олон нийтэд хэл болох ёстой гэдэгтэй санал бүрэн дүүрэн нийлж байгаа.

Миний намтар түүхэнд хэн нэгнээс нуусан, далдалсан тийм зүйл огт байхгүй. Мэдээж хэрэг дунд сургууль төгссөн, би Улаанбаатар хот дахь зөвлөлтийн З дугаар дунд сургуульд сурч байгаад өөрийн ээж болох Аюурын Дулмааг Эрхүү хотноо докторын зэрэг хамгаалахаар явахад нь Эрхүү хотод хамт очиж Эрхүү хотод 10 жилийн дунд сургуулийг дүүргэсэн ийм түүхтэй. Ямар нэгэн байдлаар Монгол Улсын хууль тогтоомжийг зөрчиж ял шийтгэл авч байгаагүй. Намтар түүхэндээ нууж хаагаад, дараа гараад ирчихвий дээ гэж айж эмээх зүйл надад байхгүй ээ Энхболд гишүүнээ.

Д.Лүндээжанцан: Батбаатар гишүүн асуултаа асууя.

Б.Батбаатар: МАХН-ын УИХ дахь бүлгийн дарга, тэгээд Ерөнхий сайдын үүрэг гүйцэтгэгч, тэгээд Ерөнхий сайдад нэр дэвшигч Хувьсгалт намын дарга Баяр гурваас асуух гэсэн юм.

МАХН-ын 25 дугаар их хурал бол энэ Засгийн газраа огцруулах аргагүйдсэн гадна сөрөг хүчний зөв зүйтэй шүүмжлэлийн ачаар хуралдаж энэ Засгийн газраа огцруулахаар хурал болсон. Тэр зорилгоор хийгдэж, тэр хурал нь амжилттайгаар өндөрлөсөн. Хувьсгалт намын их хурлын дарга асан, намын шинэ даргынх нь гаргасан хүсэлтээр Хувьсгалт намын их хурлын гаргасан шийдвэрээр Монгол Улсын төрийн нэг институц болох гол нэг институц болох гүйцэтгэх засаглалын тэргүүн Ерөнхий сайд Ерөнхий сайдаасаа чөлөөлөгдөх хүсэлтээ Ерөнхийлөгчид өргөн барьсан.

Намын шийдвэрийг Ерөнхий сайд биелүүлдэг явдлыг энэ чигээр нь үргэлжлүүлэх үү, үргэлжлүүлэхгүй юү. Нэгэнт УИХ дахь бүтцийн байгууллага гээд МАХН-ын бүлэг байгаа учраас тэр бүлэг нь оруулж ирж болдоггүй юмуу. Энэ байдал дээр яаж хандаж байгаа юм болоо гэдгийг асуух гэсэн юм.

Нөгөөтэйгүүр өнөөдөр ажлаа өгч байгаа Ерөнхий сайд Ерөнхий сайдаар томилогдож Засгийн  газраа бүрдүүлэх үедээ чуулганы нэгдсэн хуралдаан дээр хэлж байсан үгүүд байгаа. МАХН дангаараа хариуцлага хүлээнэ, би энэ толгойгоороо хариуцлага хүлээнэ гэж хэлж байсан. Тэгэхээр хувьсгалт намын шинэ дарга өнөөдөр Ерөнхий сайдад нэр дэвшигч Баяртай намынхаа их хурал дээр ч хэлсэн үгнүүд байдаг, олон нийтэд ч хандаж хэлсэн үг байдаг.

Та намынхаа өмнө хариуцлага хүлээх үү, төрийн өмнө хариуцлага хүлээх үү.

Одоо МАХН дангаараа хариуцлага хүлээхээр Ерөнхий сайдад нэр дэвшиж Засгийн газраа бүрдүүлэх гэж байна уу, нэг бол намын өмнө хариуцлага хүлээнэ гэж ойлгож Ерөнхий сайдад намаасаа нэр дэвшиж орж ирж байна уу. Нэг бол төрийн өмнө хариуцлага хүлээх гэж Ерөнхий сайдад нэр дэвшиж орж байна уу энэ асуултыг л асуух гэсэн юм.

Д.Лүндээжанцан: Дондог дарга хариулах байх бүтцээ төлөөлөөд, түүнээс биш Байнгын хорооны санал, дүгнэлт, Ерөнхийлөгчийн танилцуулгатай холбогдуулж асууж байгаа учраас бүлгийн ахлагч юмуу, хуучин Ерөнхий сайд хариулах боломжгүй юм. Тийм учраас нэр дэвшигч хариулъя.

Нэр дэвшигч С.Баяр.

С.Баяр:  МАХН-ын 25 дугаар их хурлаар би намын даргаар сонгогдсон. Намын даргын хувьд би намынхаа өмнө хариуцлага хүлээнэ. Өнөөдөр УИХ-ын чуулганаар намайг Монгол Улсын Ерөнхий сайдаар томилбол би Монгол Улсынхаа, Монгол төр засгийн өмнө, монголын ард түмнийхээ өмнө хариуцлага хүлээх ийм албан тушаалд очиж байна гэдгийгээ бүрэн дүүрэн ухаарч байна.

Д.Лүндээжанцан: Батбаатар гишүүн.

Б.Батбаатар: Уг нь одоо нэгэнт намын дарга нь хариулах ёстой учраас тэгээд намын шийдвэрийг Ерөнхий сайд намын хурлын шийдвэр ингэж гарсан гээд биелүүлээд байдгийг үргэлжлүүлэх үү, үгүй юү гэдгийг асуусан. Энэнд хариулт өгөөч гэж хүсч байна. Мөн Ерөнхий сайдад нэр дэвшигчийнхээ хувиар та намынхаа өмнө хариуцлага хүлээх үү, төрийн өмнө хариуцлага хүлээх үү гэдгийг Ерөнхий сайдынхаа хувьд, намын даргынхаа хувьд биш хариулт хэлнэ үү л гэж байна.

Д.Лүндээжанцан:  Баяр нэр дэвшигч.

С.Баяр: Би асуултанд хариулсан л даа. Намын хамт олноос сонгогдсон намын хамт олны хувьд бол мэдээж хэрэг сонгогдсон намынхаа хамт олны өмнө үүрэг хүлээж хариуцлага үүрэх ёстой гэдэг нь тодорхой. Төрийн албан тушаал гэдэг бол төрийн өмнө ард түмнийхээ төлөө зүтгэж байгаа Засгийн газар, Их Хурлын өмнө хариуцлага хүлээх нь тодорхой асуудал учраас би нэмж хэлэх зүйл үгүй юм. 

Улс төрийн нам улс төрийн шийдвэр гаргасан намын даргаа өөрчлөх шаардлагатай гэж үзсэн. Парламентын тогтолцооны утга учир, үндсэн зарчим энүүгээрээ нотлогдож байна гэж би хувьдаа бодож байгаа. Миний энэ хариулах хариулт мөн эсэхийг би сайн мэдэхгүй байна. Ер нь аливаа юм тодорхой байх нь зүйтэй л дээ.

Улсын Их Хурлын сонгуульд оролцохдоо улс төрийн намууд сонгогч олон түмэндээ тодорхой амлалт өгч, өмнөө тодорхой зорилт дэвшүүлдэг. Тэр дэвшүүлсэн зорилтоо хэрэгжүүлэхийн төлөө дотроо өөрийнхөө дүрмийн дагуу намын удирдлагаа солих нь эрхийн асуудал. Тухайн нам Улсын Их Хурлын сонгуульд ороод Засгийн газрыг бүрдүүлэх, Ерөнхий сайдыг томилох асуудалд ямар эрх эдэлсэн бэ гэдгээсээ хамаараад дангаараа юмуу, улс төрийн бусад намуудтай зөвшилцөж байж л Ерөнхий сайдаа томилж Засгийн газраа байгуулдаг энэ жишгээрээ явж байна гэж би ойлгож яваа хүн. Батбаатар гишүүний асуултад хариулахад ийм байна.

Д.Лүндээжанцан: Ерөнхийлөгчийн танилцуулга, Байнгын хорооны санал, дүгнэлттэй холбогдуулан түүнчлэн нэр дэвшигчээс асуух асуулт дууслаа. Нэр дэвшигчийн талаар үг хэлэх УИХ-ын гишүүд үгээ хэлье.

Мөнхтуяа гишүүнээр дуусч байх шиг байна. Ингээд З.Энхболд гишүүн үгээ хэлье. 

З.Энхболд: Хэд хэдэн захиас маягийн юм хэлье. Өөрөө бол ингээд томилогдох байх гэж бодож байна. Та нар олонхи учраас томилох байх. МАХН-ын 25 дугаар их хурал явж байхад Архангай аймгаас ирсэн төлөөлөгч Ломбо гэдэг хүн ТV-5 телевизийн сэтгүүлчийн асуулт, тэр бол нөгөө намын дарга, Ерөнхий сайд цуг байх уу, үгүй байх уу гэдгийг шийдэж байсан үе юм байна лээ л дээ. Тэгээд цуг байх уу, үгүй байх уу гэж асуухад тэр Ломбо гэдэг хүн ингэж хариулж байсан л даа. Би үгийг нь яг үгээр нь хэлье.

Ерөнхий сайд, Намын дарга хоёрын албан тушаал цуг  нэг хүн хаших ёстой юм. Намын санхүүжилтэд хэрэг болдог юм. Цуг байхгүй бол юу ч болчих юм билээ гэж, бичлэг нь надад байгаа. Миний хэлсэн ярьсан баримт нотолгоотой байдаг. Тэгээд МАХН-ын 25 дугаар их хурлын олонхи нь өөрийг чинь намын даргаар сонгохдоо Ерөнхий сайд болоод намынхаа санхүүжилтэд, ялангуяа сонгуулийн үеийн санхүүжилтэд тус болно гэж найдаж сонгосон юм шиг байгаа юм.

                                                                             (10.20-11.50 цаг, В.Оюун). 

Танай намын харьяалалтай бүх шатны засаг дарга, сум аймаг, улс төрийн албан тушаалтнууд бүгд байгаа. Энэ танай намын Их Хурлын уур амьсгал бол нийгэмд их буруу ойлголт өгсөн. Төрийн мөнгийг сааж намаа санхүүжүүлдэг юм байна. Тэрнийгээ баталж байна, энэ улсууд. Тийм ч учраас олонхи нь Баяр даргыг намын даргаар сонголоо. Одоо Ерөнхий сайд болгох нь гэж. Тэгээд ийм юм битгий хийж үзээрэй. Бид бас сөрөг хүчин, энэ болгоныг чинь хянана. Үнэхээр улсын төсвийн мөнгө, орон нутгийн төсвийн мөнгөөр сонгуулийн зориулалттай, сул албан тушаалууд бий болгож, тэрнийгээ санхүүжүүлэх замаар хорооны юу ч гэлээ дээ нэг цалин авдаг хүмүүс бий болгочихсон юм байна лээ шүү дээ. Улаанбаатарын бүх хороонд байдаг. 

Энэ мэтээр нам, төрийн ажил салахгүй яваад байгаа шүү. Энэ буруу практикийг таслан зогсоож үнэхээр хуучин Засгийн газраас ялгарах сайн бодлого явуулбал монголын ард түмэн өөрийг чинь дэмжинэ. Тэгэхгүй энэ Ломбо гишүүнийхээ хэлсэн шиг үйл ажиллагаа явуулаад эхлэх юм бол Ардчилсан нам сөрөг хүчний хувьд зүгээр суухгүй, огцруулах асуудлыг бас ярих болно гэдгийг хэлье.

Хоёрдугаар нэг захиас бол манай улсын байгалийн баялаг үнэд орж байгаатай холбогдуулаад маш олон улсуудын сонирхол орж ирж байгаа. Түрүүчийн Засгийн газар Оюутолгой, Тавантолгойг эс тооцвол Асгат дээр, Эрдэнэтийн асуудал дээр маш зөв байр суурь баримталж байсан. Эрдэнэтийн 49 хувийг Оросууд хувийн компанид шилжүүлэх санал гаргаад явж байгаа. Энийг түрүүчийн Ерөнхий сайд зөвшөөрдөггүй байсан. Асгатыг мөн адилхан Оросын компанид тендергүйгээр өгснийг зөвшөөрөхгүй цуцалж байсан л даа. Тэгээд энэ байгалийн баялаг дээр энэ зөв хандлагуудыг үргэлжлүүлж явна гэдэгт би найдаж байгаа. 

Хэдийгээр та Орост Элчин сайд, сайн хөршийн харилцаатай боловч Монгол улсын эрх ашиг үргэлж нэгдүгээрт байх ёстой. Манай байгалийн баялаг бол өрсөлдөөнтэй орж авдаг болохоос хуучин 70, 80 жил найз байсан гэдгээрээ тендергүйгээр авч болдог тийм эд биш юмаа. Энийг хамгийн сайн нөхцөл өгсөн, хамгийн сайн үнэ өгсөн хүнд нь өгдөг баялаг учраас түрүүчийн Засгийн газрын Эрдэнэт, Асгат хоёр дээр баримталж байсан байр суурийг үргэлжлүүлэн явуулбал их сайн байх болно.

Гуравдугаарт, Төсвийн зарлагын дэд хороо хуралдаад Аудитын газрын 2007 оны төсөвт өгч байсан саналыг бас дахиж дэмжиж явуулсан байгаа. Тэр нь юу вэ гэхээр 9 яамтай, 30 агентлагтай цомхон ажиллах, дэд сайдгүй ажиллах санал байгаа юм. Энэ өөрчлөлтийг хийнэ гэж Төсвийн зарлагын хороо, Үндэсний аудитын газар хоёр найдсаар олон жилийг өнгөрч байна л даа. УИХ-д орж ирээд уначихдаг юм энэ санал. Тэгээд шинэ томилогдож байгаа Ерөнхий сайдын хувьд энэ саналыг хэрэгжүүлж хийж явах юм бол бас л монголын ард түмэн талархах болно. Ийм тохиолдолд төсвийн зарлага хэтэрч байгаад санаа зовж байгаад монголын ард түмэн талархах болно. Манай төсвийн зарлага бол замбараагаа алдсан шүү. Ийм гурван дайвар өгөөд боллоо.

Д.Ганхуяг:-Нэр дэвшигчид бас нэг үг хэлье гэж бодсон юм. Ямар улс орон хөгжиж байна гэхээр хууль дээдэлж байгаа, хууль хэрэгждэг, хууль зөрчигчтэй хариуцлага тооцож чаддаг орон хөгжиж байгаа. Нааш нь анхаарлаа хандуулахыг хүсч байна. Би сонгогчдынхоо өмнөөс ярьж байна шүү нэр дэвшигчээ. 

Дахиад хэлье л дээ. Нэг тийм сонин байна шүү. Би сонгогчдынхоо өмнөөс хэлж байна. Ямар улс орон хөгждөг вэ гэхээр хууль дээдэлдэг, хууль хэрэгждэг, хууль зөрчигчтэй хариуцлага тооцдог ийм улс орон хөгжиж байгаа. Өнөөдөр монголд ямар байгаа билээ. Өнөөдөр би хоёрхон жишээ хэлье. Оюутолгойн гэрээ монгол улсын хуулийг зөрчиж орж ирсэн. Энийг ямар Засгийн газар оруулж ирсэн билээ, өөрөөр хэлбэл нийцэхгүй ийм хууль оруулж ирсэн. Сонин хэвлэлээс харж байхад энэ гэрээг буцаана гэсэн ийм албан ёсны бус мэдээлэл байна лээ. Энийгээ ингэж үзээрэй гэж хэлэх байна. Тэр хууль чанаргүйгээс хууль хэрэгжихгүй байгаа тохиолдол бас байна. 

Хуулинд байгаа 34, 50 хувь угаасаа хэрэггүй. Доор нь байгаа баялгийнх нь үнэ тодорхой, нөөц нь тодорхой учраас. Хөрөнгө оруулалт хийх хөрөнгийн хэмжээ нь тодорхой. Тийм учраас тоо бодоод техник эдийн засгийн үндэслэл дээр суурилаад хувиа шийдэх ёстой. Ийм байдалтай байгаа.

Хоёрдугаар жишээ нь БНМАУ, ЗСБНХУ-ын хооронд байгуулсан олон хэлэлцээрүүд байдаг. Жишээлбэл, 71 оны хэлэлцээр. 71 оны хэлэлцээрт юу байна вэ гэхээр 50 мянган кв.м газрыг ЗСБНХУ-ын мэргэжилтнүүдэд зориулж тусламжаар газрыг үнэгүй, хугацаагүй өгнө гээд өгсөн байгаа. Яахав тэр бол тухайн үеийн асуудал энийг буруутгахгүй байна. Гэхдээ Монгол улсын шинэ Үндсэн хууль гарснаас хойш хэдэн жил болж байгаа билээ. 1993 онд багтаагаад Үндсэн хуулинд нийцэхгүй байгаа хуулийг Засгийн газар шийдвэрлэх ёстой. 

Гэтэл би 2004 онд УИХ-ын гишүүн болсноосоо хойш 4 удаа энэ асуудлыг тавиад өнөөдөр ажлын хэсэг байгуулах гэж байна гээд. Энд 2000 монгол улсын иргэн шүү дээ, газар дээрээ монгол улсын газрын тухай хууль, газрын түрээстэй холбогдсон  заалт, татварын хууль, бүх хууль зөрчигдөөд эдийн засгийн дарамтанд ажиллаж байхад өнөөдөр арай хийж нэг юм хариу өгч байгаа юм. Ийм байдалтай байх юм бол эрх зүйт төр гэдэг ойлголт байхгүй.

Өнөөдөр энэ асуудлыг шийдэж чадахгүй улс төрийн түшээ гэж байж болохгүй. Энийг ойлгохгүй гэж Монгол улсын иргэн байж болохгүй. Энийг ойлгохгүй хүн бол эрдэнэт хүний эсрэг ханддаг террорист л байна байх.

Гуравдугаарт, сонгууль ойртож байна. Сүүлийн үед яриад байхад Сонгуулийн хууль өөрчлөх гэнээ гэж ярьж байгаа юм. Сонгууль дараагийн сонгууль болох гэж байхад нэг жил хүрэхгүй хугацаа үлдээд, өөрөөр хэлбэл сонгуулийн хууль өөрчлөх юм бол сонгогчдын ардчиллаар олгогдсон сонгох эрхийг зөрчиж байгаа асуудал. Дэлхий нийтэд ийм асуудал байдаггүй. Ингэх юм бол эсвэл 2012 оноос хойш энэ хууль нь үйлчлэх ёстой, эсвэл энэ 76 гишүүн сонгуульд оролцохгүй байх шаардлагатай. 

Би албан бус мэдээлэл яахад, нэгэн дүүргийн дарга мөн МАХН-ын дарга байсан хүн би арайхийж нэг юм саналын хуудсан дээр янзалж байгаад 2 гишүүн гаргасан чинь намайг дэмжээгүй, тэгээд би тэднийхээ эсрэг байгаа гэж байгаа. Яг бодит тохиолдолд судалгаагаар сонгуулийн залиас 10 орчим хувьтай гээд байгаа шүү. Тийм учраас таны тэр сонгуульд ялуулна гээд байгаа үг чинь ажил хийгээд, ард түмний амьдрал дээшлээд, эдийн засгийн өсөлт нь нам тойрсон хүмүүсийн кармаанд ордог биш, иргэдийн ядуу улсуудад наалддаг ийм байдлаар ийм ажил хийж чадах юм бол дэмжихэд бэлэн байна. Ийм ажил хийсэн улсуудтай өрсөлдөхөд бэлэн байна. Энэнд анхаараарай гэж хэлэх байна.

Өөрөөр хэлбэл, өнөөдөр хэрэв сонгуулийн хуульд гар хүрэх юм бол сонгуулах гэж энд байгаа 76 хүн сонгуулах гэж ийм тохироо яриад байна, ийм зүйл мэдэгдээд байна гэж байгаа юм. Өөрөөр хэлбэл энэ ингэж болохгүй шүү. Би энэ дээр хатуу байр суурьтай байгаа. Ард иргэд ч гэсэн ийм байна. Дэлхий нийтийн жишиг бол нэгэн парламентын хугацаанд хоёр удаа сонгуулийн хуулинд гар хүрнэ гэсэн зүйл байхгүй шүү. Хууль дээдэлж ажилла.

Хоёрдугаар асуудал, өнөөдөр төрийн оролцооноос иргэний оролцоо, төрийн бус байгууллагын оролцоо руу явж байгаа. 

А.Мурат:-Би өчигдөр Төрийн байгуулалтын байнгын хороон дээр Баяр даргаас хэдэн зүйл тодруулж асуусан л даа. Баяр дарга маань бас намын даргаа болгох нэг өөр, Монгол улсын Засгийн газрын тэргүүн байх нэг өөр гэдгийг ялгаж, салгаж ойлгох байхаа гэж найдаж байгаа юм. 80 гишүүддээ таалагдах гээд, намайг ялуулна гэж ярь, тэрний төлөө Ерөнхий сайд болбол ажиллана гэж. Магадгүй намын гишүүдэд таалагдаж байж болно, тэгэхдээ монголын нийт ард түмэнд таалагдах уу үгүй юу гэдэгт би хувьдаа эргэлздэг. Өөрөөр хэлбэл, энэ асуултыг миний тавьсан шалтгаан нь энэ Баяр дарга Ерөнхий сайд болох юм бол энэ бүрдэж байгаа Засгийн газрыг Монгол Улсын Засгийн газар биш, Монгол улсын сонгуулийн штаб болгочих вий дээ гэж болгоомжилсноос энэ асуултыг асуусан юм.

Өөрөөр хэлбэл, ард түмний энэ татвар төлөгчдийн хурааж авсан мөнгийг тэр төсвийн мөнгө сонгууль руугаа чиглүүлэх, сонгуулийн ашиг сонирхлоор энэ төлсөн мөнгийг зарцуулах, хуваарилах, ийм юмнаас Баяр дарга цаашдаа болгоомжилж яваач ээ гэж нэгдүгээрт захиж хэлэх байна.

Мэдээжийн хэрэг энэ сонгуулийн дараагийн Засгийн газрын бүрэн эрхийн хугацаа хүртэл цөөхөн хугацаа үлдсэн, нэлээн зүйл амжиж хийхэд хэцүү л байгаа байх. Тэгэхдээ хэдэн зүйлийг дэмжиж хийх танд бүрэн боломж бий гэж бодож байгаа юм. Нэгдүгээрт, Засгийн газрын нүсэр бүтэц аппарат, би өчигдөр танаас асууж байсан. Та амжихгүй гэсэн ухаантай юм ярьж байсан. Наад зах нь шагналын дэд сайдуудыг байхгүй болгох боломж танд бий. Зарим яамдуудыг цөөлөх, онцгой байдал, мэргэжлийн хяналт, шагналын сайдын мест бий болгосон яамдуудыг цөөлөх боломж бүрэн бий, энэ хугацаанд амжиж гэж би бодож байгаа юм.

Мөн дунд шатны хүнд суртал, хээл хахуульд автсан, тэр арми дээр дайн зарлах энэ 6 сард танд бүрэн боломж бий. Энэ дээр цаг хугацааг хүлээгээд сонгууль хараад байх шаардлага алга гэж би бодож байна. Энэ нь өөрөө ард түмний төсвийн мөнгөөрөө бид нар нэгэнт цалингий нь аваад сууж байгаа юм бол нэг хоног ч гэсэн бид нар энэ асуудлыг хойшлуулах эрх бидэнд байхгүй гэж бодож байгаа юм. Энийгээ Баяр дарга бас дахин эргэж харж үзээч ээ. Таны өчигдрийн хариултан дээр ийм юм амжихгүй, арай болохгүй гэсэн аястай би сонссон л доо. Та зам тавьж амжихгүй байх, төмөр зам татаж амжихгүй байх, гэхдээ төрийн албыг цомхотгох, хялбар болгох, дэд сайдуудыг үгүй болгох боломж танд бүрэн бий. Энэ дээр цаг хугацааны шаардлага алга, зөвхөн сэтгэл хэрэгтэй гэж би бодож байгаа юм. Энийгээ нэг санаж яваач ээ гэж ийм 2, 3 зүйлийг захиж хэлэх гэсэн юм.

Б.Батбаатар:-Юуны түрүүнд Монгол улсын Ерөнхий сайдад нэр дэвшигч С.Баярыг Ерөнхий сайдад нэр дэвшихээр санал хураах үед нь дэмжиж чадахгүй нь ээ гэдгийг урьдчилаад хэлье. Яагаад ямар үндэслэлээр дэмжиж чадахгүй байна вэ гэхээр сая би нэг зүйл асуусан. Та төрийн өмнө хариуцлага хүлээх үү, намын өмнө хариуцлага хүлээх үү гэж, энэ нь өөрөө намын даргын хувьд намын даргынхаа намын өмнө Ерөнхий сайдын хувьд төрийн өмнө гэж байгаа. Тэгэхдээ энэнийхээ эрх ашиг, эрх ашгийн эрэмбийг зөв тодорхойлж хэлэхийг нь л би хүссэн юм. Нэгд, Монгол Улсын Ерөнхий сайдын хувьд аль нэг намын өмнө биш, монголын ард түмний өмнө, Монголын төрийн өмнө хариуцлага үүрэх ёстой.

Хоёрдугаарт, тэр намынхаа өмнө, гуравдугаарт, хувь хүн бүлэглэлийнхээ өмнө байдаг юм байгаа биз. Энийг хэлж чадаагүй. Ийм эрэмбэ алга танд. Тийм учраас дэмжиж чадахгүй гэж байна.

Хоёрдугаарт, МАХН дангаараа хариуцлага хүлээнэ, МАХН-ын даргын хувьд Ерөнхий сайдын хувьд би хариуцлага хүлээнэ гэж зоригтойхон хэлээдэхээч ээ гэсэн. Тэгж хэлж чадсангүй. МАХН Засгийн газраа огцруулж болж байна. МАХН шинэ засаг байгуулж болж байна, бусад нам хүчинтэй эвсэж болж байна. эгэхдээ хариуцлага хүлээх эсэх дээрээс бултаж байна, зугатаж байна гэж ойлгож байна. Энэ утгаараа 200 оны сонгууль өөрөө та бүхэнд хариуцлага тооцох сонгууль болоосой гэж хүсч байна.

Ийм хоёр үндэслэлээр өөрийг чинь Ерөнхий сайдад дэмжиж чадахгүй нь ээ гэдгийг хэлмэн юм. 

Нөгөөтэйгүүр үйл ажиллагаагаа хэрэгжүүлж байгаа, хэрэгжүүлэхээр зэхэж байгаа Засгийн газрууд 2004 онд бидний энд сууж байгаад баталсан Засгийн газрын мөрийн хөтөлбөрийн дагуу үйл ажиллагаа явуулж байгаа, энэ Засгийн газрын мөрийн хөтөлбөр бол МАХН-ын сонгуулийн амлалт биш. Тэр мөрийн хөтөлбөр бол 2004 онд сонгогчдын итгэл үнэмшлээр бий болсон сонголтоор бий болсон мөрийн хөтөлбөр байсан. Тэр мөрийн хөтөлбөрийг биелүүлж хэрэгжүүлэх нь шинээр байгуулагдах Засгийн газрын үүрэг байна. Тэр утгаараа өнөөдөр Ардчилсан нам, Ардчилсан намын гишүүд Засгийн газарт орж ажиллахгүй гэдэг нь нэгэнт мөрийн хөтөлбөрөө хуулийн түвшинд нь батлаад тэрнийгээ хэрэгжүүлэхээр заачихсан байгаа учраас тэрэндээ хяналт тавьж хэр хэрэгжүүлж байна гэдэг дээр нь хяналт тавихын тулд өнөөдөр Засгийн газарт ороогүй юм. Орохгүй гэдгээ илэрхийлсэн.

Тийм болохоор Засгийн газрын 2004 онд батлагдсан мөрийн хөтөлбөрийг хэрэгжүүлэх ажил дээр тодорхой хэмжээгээр цаг хугацааны дараа тайлан гаргаж асуудалд юуг хийж амжуулсныгаа хэлэх байхаа гэж найдаж байна.

Мөн өнөөдрийн төсөв бүрэн дүүрэн сайн гүйцэд болоогүй гэдэгтэй их олон хүмүүс санал нэгдэж байгаа. Энэ төсвийг буцааж авах, нэг болох төсөвт оруулж байгаа саналуудыг яаралтай, яамд сайдууд дээр нэгтгэж энийг хурдавчлуулах талаар анхаараасай гэж хүсч байна.

Тэгээд тэр томилгоо, авилгал, албан тушаалын тэр асуудлыг цэгцтэйхэн аваад яваасай гэж хүсч байна. 2008 онд намынхаа ч өмнө, төрийнхөө ч өмнө бусдын ч өмнө дүнгээ тавиулж хариуцлагаа тооцуулна биз дээ. Баярлалаа.

А.Бакей:-Шинээр байгуулагдах Засгийн газарт бүрэн эрхээ хэрэгжүүлэх хугацаа маш богино хугацаа үлдсэн. Тэгэхээр энэ хугацаанд нэг их олон юм амжуулж их юм хийж чадахгүй байхаа гэж бодож байна. Гэхдээ сайн ажиллах юм бол өнөөдөр нийгэмд тулгамдаж байгаа хамгийн том асуудлыг шийдэх бололцоо бас байгаа гэдгийг хэлмээр байна. Тийм учраас би Баяр даргаас нэгэн зүйлийг хүсч, бас захиж онцолж захиж хэлмээр байна. Юу гэхээр зэрэг өнөөдөр Монгол улсын хөгжилд чөдөр тушаа болж байгаа ганц зүйл бол хариуцлагагүйн зуд байна. 

Өнөөдөр Монголын нийгэмд үнэхээрийн хариуцлагын зудын улмаас маш олон асуудал хүндрэлтэй, хохиролтой байна. Хариуцлагагүй асуудал бол алхам тутамдаа тааралдаж байна. Дээрээс авахуулаад дунд, доод шатандаа бүх шатандаа хариуцлагагүй асуудал бол үнэхээрийн газар авсан байна. Энэ хариуцлагагүйн улмаас нийгэмд шударга ёс гэдэг маань алдагдаж байна. Хариуцлагагүйн улмаас шударга ёс алдагдсаны улмаас жирийн иргэд хохирч байна. Мөн иргэдийн зүгээс төрд итгэх итгэл алдарч, төрд хүндэтгэлтэй хандах хандлага бас алдагдаж байна.

Тийм учраас Баяр дарга Ерөнхий сайд болсны дараа Монгол улсад энэ хариуцлагагүйн зудаас салгаж өгөөчээ, энэ талаар онцолж ажиллаач ээ. Энэнтэй тэмцэхдээ та бол өөрийн, бусдын гэхгүйгээр улс төрийн өнцгөөс харахгүйгээр хариуцлага алдсан хэн боловч маш тодорхой хариуцлага хүлээлгэдэг тийм зарчмыг баримталж ажиллаач ээ гэдгийг би танаас онцолж хүсч байна аа. Миний энэ хүсэлт бол надад сонгогчдын өмнөөс өгч байгаа захиа даалгавар учраас би танд дамжуулж байгаа шүү гэдгийг хэлмээр байна. Баярлалаа.

Р.Гончигдорж: -Товчхон хэдэн зүйлийг хэлье. Энэ бол шинээр байгуулагдах Засгийн газрын үйл ажиллагаа, Ерөнхий сайдын үйл ажиллагаатай шууд холбоотой гэж ойлгож байгаа. Нэгдүгээрт, өнөөдөр шинээр Ерөнхий сайдыг томилж байгаа, шинэ Засгийн газрыг бүрдүүлэх гэж байгаа асуудал бол аль нэг намын сонгуульд амжилттай орох зорилгын үүднээс хийгдэж байгаа зүйл гэж ерөөсөө ойлгохгүй байгаа. 

Мөн энэ нь үнэн агуулгаараа бол өмнөх Засгийн газар ажиллах боломжгүй болсон учраас энэ Засгийн газрыг өөрчилж, шинэ Засгийн газрыг байгуулах тэр үндсэн шалтгаанаас үүсч бий болсон гэдэг ийм ойлголттой. Энэ ойлголтыг хүлээн зөвшөөрөх явдал нь бол шинэ Засгийн газар өмнөх Засгийн газрын хийж амжаагүй зүйл, алдаж онож байсан зүйлүүдийг засаж залруулах ийм байдлаар үйл ажиллагааны гол зарчим болно гэж ингэж үзэж байгаа. Энэний нэг үндсэн шалтгаан бол Засгийн газар байгуулагдахдаа эрээвэр, хураавар шинжтэй байснаас хамтын хариуцлага дутсан. Ашиг сонирхлын зөрчил бүхий тийм томилгоонууд Засгийн газрын бүрэлдэхүүнд байсан учраас үйл ажиллагааны доголдол гарсан гэсэн хоёр товч зүйлийг хэлмээр байгаа юм.

Энэ нь дараагийн Засгийн газарт үүнийг давтахгүй байж байж өмнөх Засгийн газрын бий болгосон алдаа, хийгдээгүй ажлыг гүйцээх, буруу хийсэн ажлыг засах үндсэн зарчим болно гэж ингэж бодож байгаа. Энийг хэлэхдээ мөн сонгуульд амжилттай ороход надад эрх мэдэл хэрэгтэй байна гэсэн тэр агуулга бүхий байдлаар хандаж байсан асуудлыг би намын дотооддоо хэлсэн зүйл гэхээс гадна, мөн өөрийн одоо явах үйл ажиллагааны зарчим дотор баримтлах зарчим болчих вий гэдгээс бас эмзэглэж байгаа учраас, энд хэрэв Ерөнхий сайдаар томилогдвол энд бид нар сонгуульд амжилттай орох тухай асуудал биш, энэ Засгийн газрын үйл ажиллагаа бол үнэхээр эдийн засгаа ард түмэндээ өгөөжтэйгээр хөгжүүлэхийн төлөөх бодлогыг хүчтэй явуулах Засгийн газар байх ёстой гэдгээр солигдож ойлгогдож явах ёстой гэдгийг хэлмээр байгаа юм. 

Нөгөө талаас зөвшилцөх тухай асуудлыг өнөөдөр бид нар суудлуудыг хуваарилахтай холбогдсон харилцаа биш, зөвшилцөнө гэдэг бол байгуулагдах Засгийн газар, парламентаас дэмжлэг авах тэр грантийгаа бий болгох тухай асуудал гол зүйл нь гэж ингэж ойлгож байгаа. Тийм учраас Ардчилсан намаас дангаараа Засгийн газар байгуулж оролцохыг дэмжиж, ингэж дангаараа байгуулагдсан Засгийн газар сөрөг хүчин байхын зэрэгцээгээр УИХ-д МАХН-тай Ардчилсан намын зөвлөл хамтарсан үйл ажиллагаагаар өнөөдөр хийхгүй бол маргааш хожигдох, хойшдоо тогтвортой үйл ажиллагаа явуулах том бодлогыг тодорхойлоход оролцогч байна гэж илэрхийлснийг анхааралдаа авч ажиллах нь зүйтэй байхаа гэж ингэж хэлж байгаа юм.

Ер нь бид нар өнөөдөр 2008 оны сонгууль руу чиглэсэн биш, 2004 оны сонгуулийн үр дүнд бий болсон МАХН, Ардчилсан намын зөвлөлийн хоорондын энэ хүчтэй тэнцвэр бүхий харилцаан дээр тулгуурласан алс руугаа чиглэсэн бодлогуудаа бодож ажиллах ийм хугацаа үлдлээ гэж үзэж байгаа. Ийм суудлын харилцаа, ийм нөхцөл байдал дахиж бүрэлдэх үү, үгүй гэдгийг бид нар таах тухай асуудал. Таах тухай асуудал дэр бодлого биш, нэгэнт байгаа байдал дээрээ бодлого тодорхойлох байна. 

Энд товчхон юу хэлэх гээд байна вэ гэвэл өнөөдөр ашигт малтмалын талаарх төрийн бодлого, татварын талаарх төрийн бодлого, эдийн засгийн тогтвортой хөгжлийн талаарх төрийн бодлого, ер нь хөрөнгийн зах зээлийг бий болгож, эдийн засгийг цаашид эрчимтэй хөгжих тэр бодлогыг хэрэгжүүлэх, нийгмийн олон салбарууд дахь бодлогууд дээр өнөөдөр энэ улс орныг авч явж байгаа Ардчилсан нам, МАХН-ын УИХ дахь бүтцүүдээр дамжсан тэр бодлогыг дайчилж ажиллахад Засгийн газар өөрөө катализатор нь болж тэгж гаргаж ирсэн бодлогыг нь хэрэгжүүлж чадах, хэрэгжүүлэлтийг эхлүүлж чадах зүрх зоригоор ажиллах ёстой. Энд олон түмэнд муулуулах зүйл ч гарч болно, олон түмэнд сайшаалгах зүйл ч гарч болно. Энийг бид нар жинхэнэ төрийн төлөөх гэдэг тэр хатуу чин сэтгэлээр хандаж ажиллах ийм л уур амьсгалыг УИХ бүрдүүлэх нь Ерөнхий сайдын, шинэ Засгийн газрын гол үйл ажиллагааны зарчим байгаасай гэдгийг би хүсч байгаа юм. Ийм зарчмыг хүлээж авна гэдгийг хэлмээр байна.

Ингээд энэ хэлсэн болгон бол шинээр томилогдох Ерөнхий сайд, Засгийн газраа бүрдүүлэхдээ, үйл ажиллагаагаа явуулахдаа гол бодож санах зүйл байгаасай гэдгийг би өөрийнхөө мунхаг сэтгэлээр зөвлөмж гэх нь хаашаа юм, миний үзэл бодол, мөн Ардчилсан намаас хандаж байгаа хандлагын нэг илэрхийлэл гэж ингэж хэлмээр байна.

Д.Арвин: -Монгол Улсын Ерөнхий сайдаар томилогдсоны дараа дараахь асуудалд анхаарлаа тавьж ажиллахыг танаас хүсч байна. Монгол орны хөгжлийг зөвхөн сонгуулийн 4 жилийн хугацааг бодож зөвхөн сонгуульд ялалт байгуулахын тулд ард түмнийг аргалж ажиллах биш, цаг минут, өдөр болгонтой уралдан алсын хараатай, зөв алхмуудыг зоригтой хийж эхлэх хэрэгтэй байна.

Өнөөдөр Монгол Улсын төрийн эрх мэдлийн зарчим алдагдаж парламент, гүйцэтгэх засаглалаа хянадаг атлаа, парламент гүйцэтгэх засаглалын үүргийг хэрэгжүүлдэг болсон байна. Иймд УИХ гүйцэтгэх засаглал руу хутгалдан ордоггүй байх хууль эрх зүйн орчинг бий болгож ажилламаар байна. Монгол Улсад 17 сайд ажиллаж, улс оронд юм бүтээхээс илүү, бодлогын яам, улс төржсөн яамдууд бий боллоо. Монгол Улсын зарим салбар яамдуудаас бүтээн байгуулагч, аж ахуйн шилдэг ажилтнууд, хөдөлмөрийн хүмүүсийг бий болгож ажиллуулмаар байна.

Монгол Улс өмнө нь 687 мянган тн үр тариа хураан авч улс орныхоо хэрэгцээг хангаж, заримыг нь гадаадад гаргадаг байсан бол өнөөдөр 109 мянган тн үр тариа хураан авч улс орныхоо хэрэгцээний 26 хувийг дөнгөж хангаж, өнөөдөр гадаадын чанаргүй, баталгаагүй улаан буудай хэрэглэж, гурилын үнэ өсөхөд гал унтраах маягаар улсын төсвийн хөрөнгийг 8 тэрбумаар цацаж эхэллээ. Монголын төр, Ардчилал зах зээлийн нийгэмд гар хумхин суумааргүй байна. Ядаж улс орныхоо хэрэгцээний буудайг тариалах бодлого гаргаж, орон нутгийн болоод аймгийн Засаг дарга нарыг улс төржүүлж тавихын оронд тариалангаа тарьдаг, малаа өсгөдөг, түүхий эдийнхээ үр шимийг боловсруулдаг, аж ахуйч хөдөлмөрийн чадварлаг хүмүүсүүдийг шилж сонгож бодитойгоор ажилламаар байна.

Энэ асуудал Монгол улсын аюулгүй байдалд нөлөөлж ард түмний эрүүл мэндэд ноцтой хохирол учруулж эхэллээ. Манай улсын хүн амын 50 хувь нь Улаанбаатар хотод амьдарч байна. Агаарын бохирдлын асуудал улс төрчдийн амны уншлага, сонгуулийн шоу, хэн нэгний мөнгөний тоглолт болж байна, энэ тал дээр мэргэжлийн ажил хэрэгч хүмүүсүүдийг төвлөрүүлж, эцсийн шийдвэрийг гаргаж, зоригтой ажиллах цаг болсон байна. Хот зөвхөн нүүрээ будаж, зах хорооллоор хүмүүс хүй нэгдлийн нийгмээс доогуур хамгийн бохир орчинд, эрүүл мэндээр хохирч амьдарч байна.

Засгийн газар хүмүүсийн сайн сайхны төлөө ажиллах ёстой. Иймд таны Сонгинохайрхан дүүргээс эхлээд хог шатаах цэг, гэрийн хорооллоор явж, ард түмнийхээ амьдралд тусалж, Улаанбаатар хотыг бусад дэлхийн хотуудын хэмжээнд дөхүүлж очих бодлого барьж ажиллахыг хүсч байна. 

Монгол Улсын Засгийн газар хувийн арилжааны банкуудтай нийлж, манай ард түмэнд 1 хувь, 7 хувийн хүүтэй ирсэн гадаадын хөрөнгө оруулалт, буцалтгүй тусламжийг хүүг нь өндөр болгож, дундаас нь мөнгө завшиж жирийн ард түмнийг сөхрүүлэх бодлого барьж ажилласаар ирсэн. Үүнийг таслан зогсоож ядарсан ард  иргэддээ зөв зүйтэйгээр нь өгч амьдрал ахуйд нь өөд нь татмаар байна. Нутаг усныхаа ах дүү,танил талаа өөд нь татах бүлгэрхэх явдлыг таслан зогсоомоор байна. 

Энэ мэт нь Монгол улсыг хуваан талцуулж, ёс зүйгүй үйлдлийг таслан зогсоож ажиллах хэрэгтэй байна. Таныг өмнөх Ерөнхий сайдуудын алдааг давтахгүй гэдгийг би итгэж байна. Таныг албан тушаалын төлөө хөрөнгө мөнгөний төлөө төрсөн, увайгүй улс төрчдийн үйлдлийг таслан зогсоож, шударга хөдөлмөрч хүмүүсүүдээр өөрийгөө хүрээлүүлж, монгол төрийн төлөө хатуу зарчимч ажиллаж, зөв алхмуудыг хийнэ гэдэгт найдаж байна. Анхаарал тавьсанд баярлалаа.

Э.Бат-Үүл: -Би нэгдүгээрт, нэр дэвшигчийн сая асуултад хариулахдаа хуулийн хувьд алдаатай зүйл хэлж байгааг засаж хэлмээр байна. Юуны өмнө. Ерөнхий сайдад нэр дэвшигчийг намуудтай зөвшилцөж оруулж ирдэг. Нэгэнт томилогдсон Ерөнхий сайд бол Засгийн газрын гишүүдээ өөрөө Ерөнхийлөгчтэй зөвшилцөөд Их Хуралд оруулж ирнэ. Ийм хуулийн процедуртай юм. Тэрнээс биш Засгийн газар байгуулах асуудлыг намуудтай зөвшилцдөггүй. Энийг нэр дэвшигч бас их тунгаан бодох ёстой гэж ингэж үзэж байна.

Хоёрдугаарт, нэг зүйл хэлмээр байна. Өнөөдөр МАХН УИХ-д олонхи суудалтай нам. УИХ-ын тухай хууль, УИХ-ын дэгдээ сонгуулийн дүн гарсны дараахь Засгийн газар байгуулах процедур, ер нь парламентын үйл ажиллагааны явцад Засгийн газар байгуулах процедурыг нийлж, нэг заалтанд оруулснаас болоод хуулийг мушгин тайлбарласаар өнөөдрийг хүрсэн. 

Одоо бол МАХН бол УИХ-д 39 суудалтай олонхи болсон нам. Ийм суудалтай нам. Хэрвээ өнөөдөр МАХН-ыг олонхи суудалтай болсон нам биш гэж үзэх юм бол 2005 оны Ерөнхийлөгчийн сонгууль эргэлзээтэй байдалд орно. Яагаад гэвэл Ерөнхийлөгчийн сонгуулиар нэр дэвшүүлэхдээ сонгуулийн дүнгээр биш, тухайн үед парламентад суудалтай байснаараа нэр дэвшүүлж намууд өрсөлдсөн. Тийм учраас өнөөдөр МАХН бол олонхи суудалтай нам гэдгийг би энд хуулийнх нь талаас зориуд тайлбарлаж хэлье гэж ингэж бодож байна. Дээд шүүхийн тайлбар ч үүнтэй нийцэж байгаа гэдгийг хэлэхийг хүсч байна.

Энэ хоёр зүйлийг яагаад хэлээд байгаа юм гэхээр би нэр дэвшигчээс нэг зүйлийг хүсмээр байгаа юм. Өнөөдөр манай нийгмийн амьдралд нэг гунигтай үзэгдэл бол эрх мэдэл, албан тушаалын төлөө ашиг сонирхлын төлөө ер нь юунаас ч урваж цэрвэхээсээ тоохгүй улс. Одоо урвадаг ч болсон, шарвадаг ч болсон. Энэ бол үнэхээр тийм гунигтай. Их тийм харамсалтай, манай улс төрийн соёлд байж зохихгүй тийм зүйл орж ирсэн. Өнөөдөр энэ урваж, шарваж байгаа явдал бол монголын ардчилсан сонголтыг туйлын их эргэлзээтэй байдалд оруулж байгаа юм л даа. 

Би Жувени гэдэг их суут түүхч монголын тухай бичсэн тэр түүхийн номыг уншиж байхдаа нэг сайхан мөр байдаг л даа. Тэр бичсэн бичвэр дотор. Адам Ева хоёроос хойш ийм үнэнч шударга, ингэж урвадаггүй нэг ч үндэстэн төрөөгүй Монголчуудаас өөр. Монголчууд бол үүгээрээ гайхамшигтай юмаа гэж. Харамсалтай нь өнөөдөр бид тэр өөрийнхөө гайхамшигтай шинж чанарыг алдсан шиг байна лээ. Одоо бол их олон хүн ярина л даа. 

Сонгогчдынхоо эрх ашгаас урвахгүй Засгийн газарт орох ёстой гэх зэргээр нөгөө ичсэн хүн хүн ална гэдгээр их гоё гоё үг хэлдэг юм. Би тэгж очоод албан тушаалд очсон улсуудыг харж байсан. Албан тушаал очмогцоо сонгогчдынхоо эрх ашгийн төлөө тулалдаж байсан. Сонгуульд амлаж байсан амлалтынхаа эсрэг тулалддаг байсан. Ер нь сонгогчдынхоо эрх ашгаас урваж очиж тэр эрх ашгийн төлөө явна гэдэг шиг тийм утга учиргүй улс төрийн томъёолол байж таарахгүй шүү дээ. Тэгээд би нэр дэвшигчээс хүсч байгаа юм. Ер нь бид нар жаахан ёс суртахуунтай, зарчимтай, үнэ цэнэт зүйлтэй баймаар байна. Ингэвэл бид сонгосон замаа их төгс төгөлдөр боловсронгуй болгох бололцоотой юм.

Баярыг хувь хүний хувьд танихын хувьд Баяр бол хүний муу чанараар тоглоод байдаг хүн биш гэж боддог. Мэдээжийн хэрэг хүн өөрөө эрэмдэг зэрэмдэг ийм байдлаар төрлөө гэхэд тэрүүгээр нь далимдуулж тоглоно гэдэг бол их ёс суртахуунгүй хэрэг. Жишээ нь хүмүүс юу гэдэг юм нэг албан тушаал, эрх мэдлийн төлөө нүдээ ухаж өгөхөөс буцахгүй тийм арчаагүй байдалд, тийм эрэмдэг, зэрэмдэг байдалд орчихсон байхад нь тэрүүгээр нь тоглоод хөөрхий амьтдаар амьтны шившиг болгоод тэгээд нөгөөдөх нь ичсэн хүн хүн ална гэж бүр нэг тийм царай нь улайж зэвхийрч янз бүрийн юм яриад ингэж явдгийг болиулмаар байгаа юм.

Яагаад гэвэл биднийг олон хүүхдүүд харж байгаа, тэд нартаа бид ямар ёс зүй өвлүүлэх вэ гэдгээ бодох ёстой. Тэгээд Баяр Ерөнхий сайд болох юм бол Монголд урвадаг, шарвадаг явдлыг л үүгээр таслан зогсоогооч ээ гэж хүсэх гэсэн юм. Битгий жижиг намуудаар тоглоорой гэж хүсмээр байна.

Б.Жаргалсайхан: -Бат-Үүл гишүүнтэй би санал нэгтэй биш байна. Монголын цөөхөн ард түмнийг дотор нь урвагч, дайсан, манай тал, цагаан тал, улаан тал гэж жүжиг эсгэхийг зөвшөөрөхгүй ээ. Хүн бол эх орноосоо л урвана, өөр юмнаас урвадаггүй юм, үзэл бодлоо хүн өглөө босоод нэг удаа шинэчлэхэд буруудахгүй. Ялангуяа бид нар шиг нэг юманд автагдаж туйлширч байгаа ийм нөхцөлд бол үзэл бодлоо олигтой шинэчлэх хэрэгтэй. Тэгж байж улс орон хөгжинө. Улс орноосоо урвадаг болохоос, намаас урвадаг ойлголт гэж ертөнц дээр байхгүй. Тэр Черчилль 10 нам солиод л болсон л юм байна лээ. Тийм учраас би тэрнийг ардчилсан жинхэнэ ёс бол үзэл бодлоо солихыг хэлж байгаа юм болов уу гэж боддог юм. Тэгээд хариуцлагатай байхыг.

Дараа нь энэ Засгийн газарт нөхөр Баяртсайханыг битгий аваач ээ гэж хэлэх гэсэн юм. Сенторогод сүүлийн 5 жил 300 гаруй сая долларын алт манайд тушаахгүйгээр аваад гараад явсан, татвар төлөхгүй. Баяртсайхан сая гэрээгий нь сунгаад 68 хувийн татвараас нь чөлөөлсөн байна лээ. Энэ бол гэмт хэрэг. Ноцтой. Инээдэм биш.

Дараачийн асуудал энэ төсөв байж байна. Өнгөрсөн 3 жилийн төсвийг хараад байхад бүх мөнгийг энэ тал дээр ард түмний зоосыг тал дээр нэг цацсан. Тэрний үр дүнд хэдэн дарга нар хэдэн Хятадын компаниуд мөнгөтэй болсон. Өөрөөр хэлбэл Монгол улсын эдийн засаг түүхий эдээ хятадад өгөөд, орж ирсэн мөнгөөр нь эргээд хятадын бараанд бүх мөнгөө хамж өгдөг. Ингээд Хятадын эдийн засгийг дэмждэг эдийн засгийг бид хөгжүүлж, хөхүүлэн дэмжиж байна. Энийгээ хэзээ зогсоох юм. 

Тийм учраас Баяр гуайг Ерөнхий сайд болдог юм бол энэ төсвийнхөө асуудал дээр нэн даруй орж энэ асуудлыг зохицуулах байхаа гэж найдаж байна. Энэ төсвийн мөнгийг Монгол улсын хөгжил, Монголын ард түмний сайн сайхан амьдралын төлөө зарах хэрэгтэй. Тэрнээс хэдэн дарга нарын тендер болгож авилгалын мөнгө болгодогоо одоо больж үз. Ялангуяа 2008 оны төсвийг. 800 сая долларын төсөвтэй байхад болж байсан. 600 сая долларын төсөвтэй байхад болж байсан. Млрд 700 болчихоод байхад л бүгдийг нь тал руу нэг цацаж хятадын эдийн засгийг дэмжинэ гэж төсөв хийчихээд Баяртсайхан хээв нэг тэнд инээд алдаад сууж байна. Ийм хариуцлагагүй байж болохгүй шүү дээ. Ер нь. 

Тийм учраас ялангуяа Ерөнхий сайд бол энэ төсвийн асуудал дээр маш их анхааралтай уншиж, тэгээд Ерөнхий сайдад хариуцлага тохох гээд байна л даа. Үнэн хэрэг дээрээ монголын ард түмний өмнө Их Хурал хариуцлага хүлээх ёстой. Яагаад гэвэл монголчуудын амьдралын бүх зүйлсийг энд шийддэг, төсвийг нь энд шийддэг, хийх ажлыг нь энд шийддэг, хуваарилахыг нь энд шийддэг. Засгийн газар бол тэрнийг нь зөвхөн гүйцэтгэдэг ийм л үүрэгтэй юм байна лээ.

Тийм учраас бид хэр зэрэг зөв төсөв, зөв хууль гаргаж өгнө, төдий зэрэг Засгийн газар ажлаа хийх болно. Тийм учраас энийг бас салгаж ялгах хэрэгтэй болов уу гэж бодож байна. 

Дараа нь, мэдээж хэрэг ер нь нэр ус нь баларчихсан, элдвээр гуншин сэвд автагдчихсан ийм этгээдүүдийг Засгийн газарт оруулахгүй байх нь зүйтэй. Тэгээд л элдэв хобби хэрэглээд, нутгархаад, тал засаад, дур зоргоороо авирлаад энэ зүйлүүдтэй хатуу тэмцэх хэрэгтэй. Ажил хийж чаддаг хүмүүсээр багаа бүрдүүлэх хэрэгтэй. Яг үнэнийг хэлэхэд. Дээр нь мэдээж хэрэг Баярыг бол сайн мэднэ. Сайн боловсон хүчин, энэ улс төрчид дотроосоо нэр хүнд нь цэвэр явж байгаа, яаж харин ийм хүнийг намынхаа даргыг олж овоо нэг тавьсан юм. Монголын ард түмэн еще бас аз хийморь нь харьчихаагүй байх шиг байгаа юм. Тийм учраас 6 сар ч гэсэн сайн ажиллах юм бол 6 жилийн ажлыг ч хийж чадна. Тийм учраас энэ Баярыг Ерөнхий сайд болдог юм бол ажил хөдөлмөрөө идэвх зүтгэлтэй, зоригтой, шийдэмгий, ажил хэрэгч байж улс орныхоо төлөө идэвх зүтгэлээ гаргаж чармайна гэдэгт итгэж байна.

Ингээд Бүгд найрамдах нам бол дэмжиж байна. Жижигхэн тэр нам чинь, Бат-Үүл даргаа. Юм томоороо болдоггүй юм, жижгээс амьдрал эхэлдэг юм. Том жижгээр нь битгий ялгаж бай, маргааш бид бүгдээрээ орж ирээд та бүгд бүгдээрээ тэтгэвэртээ гарчихаж ч магадгүй, юм ээлжтэй, хорвоо ертөнц маань. Тийм учраас том жижиг дээр асуудал битгий үргэлж ярьж бай. Засгийн газар орох юм бол эх орноосоо урваагүй шүү. Улс орноо хөгжүүлэхийн төлөө хэнтэй ч ажиллана Бүгд Найрамдах Нам. Харин сонгууль дээр бол өөр асуудал. Энийг сонгуулийн үйл явцтай битгий хутга. Тэгж бодож байгаа.

 Ингээд Баяр даргад амжилт хүсье. Монгол үг байдаг. Амны бэлнээс ашдын бэлгэ гэж байдаг. Тийм учраас амжилт хүсье гэж бодож байна. Магадгүй энэ долигонож байна, зусардаж байна гэж байна, тэгж ярих биз дээ. Сонингоор дүүрэн надыг элдвээр бичсэн байна лээ. Янз бүрээр доромжилж. Энийгээ харин жаахан болих хэрэгтэй. Бага ярьж, их юм хийх хэрэгтэй. Засгийн газарт сайн төсөв баталж өгөх хэрэгтэй. 

М.Энхсайхан: -Би юуны өмнө УИХ-д хандаж үг хэлмээр байгаа юм. Бид тэнэг хүн залж ирээд Ерөнхий сайд тавих гэж байгаа мэтээр аашилж байгаа Их Хурлын гишүүдийг би зохимжгүй байна гэж хэлмээр байна. Зарим нь захиас даалгавар өгөөд л, зарим нь бараг хичээл заах маягтай юм болж байгаа нь өөрөө их онцгүй харагдаж байна гэдгийг хэлэх гэсэн юм.

Ардчилсан нам бас МАХН-д хэрхэн Засгийн газар байгуулахыг заах гээд их олон удаа оролдоод байх юм. Нэг талаас харахад явган улс төр бөгөөд нөгөө талаас хүний хэрэгт оролцох нь наад зах нь ёс суртахууны хэрэггүй шүү дээ. Ер нь аавдаа яаж хүүхэд хийх вэ гэдэг л юм заах гээд байгаа юм шиг л хөндлөнгөөс харагдаж байна. 

Ер нь Үндэсний эв нэгдлийн засгийн газар хийсэн ч ажилтай, алдсан алдаатай гэдэгт гарцаагүй. Гэхдээ энэ Засгийн газраас авч үлдэх цорын ганц чухал санаа бол Монгол түмний үндэсний эв нэгдлийг хангах зарчим дээр энэ Засгийн газар байгуулагдсан гэдгийг мартаж ерөөсөө болохгүй. Энэ зарчим бол харин цаашдаа үзэл бодол өөр өөр намууд, өөр өөр хүмүүсүүд, нэг нь Засгийн газар дотор багтаад монголын төлөө ажиллаж болдог юм байна гэдгийг харуулж өгснөөрөө бас өөр гэж би бодож байна. Энийг харин цааш нь үргэлжлүүлэх ёстой байтал энийг эсрэгээр нь зөвлөөд сууж байгаа Ардчилсан намынхныг би ерөөсөө ойлгохгүй байгаа.

Нөгөө талаас тавьж амжаагүй байж байж огцруулах асуудлыг нь тавих болно гээд мэдэгдэж байгаа жишээлбэл Зандаахүүгийн Энхболдын сэтгэлгээг би ерөөсөө ойлгохгүй байна. Сая дөнгөж Жаргалсайханы хэлсэн амны бэлгэ гэдэг монгол түмэнд Засгийн газар тогтвортой ажиллах явдал чухал бөгөөд тавьж амжаагүй байхад огцруулах тухай яриад сууж байгаа ийм сэтгэлгээ цаашид гарахгүй байвал зүгээр байна гэж хэлмээр байна. Үнэхээр сонгогчдод тусалъя гэж байгаа бол үнэхээр монголд тусалъя гэж байгаа бол үнэхээр монголчуудад тусалъя гэж байгаа бол энэ Засгийн газрыг түргэн байгуулж өгөх хэрэгтэй ажилд нь түргэн оруулж өгөх хэрэгтэй. 

Тийм учраас надад санал байна. УИХ 5 дахь, хагас сайн өдөр, бүтэн сайн өдөр хуралдаж, 3 хоногийн дотор нэгдэх өдөр гэхэд Засгийн газрыг бүрэн танхимаар нь байгуулсан байх хэрэгтэй байна. Тэгэхгүй бол манай бүлэг ч хуралдана, тийм ч хороо нь хуралдана, эсвэл 4, 5 дахь өдөр л Их Хурал хуралддаг гэдэг ийм байдлаар сунжрах юм бол асар их цаг алдаж байна. Энэ дээр би МАХН-ын бүлэг, Ардчилсан намын зөвлөл анхааралдаа авч ажиллаасай гэж хүсч байна. Нэгдэх өдөр гэхэд танхимыг нь байгуулж өгөх хэрэгтэй. Угаасаа үүрэг гүйцэтгэгчээр тавигдсан сайдууд хэдийгээр хариуцлага үүрч ажил хийх нь гарцаагүй боловч бас тэдний дотоод сэтгэл хүч нь нэлээн алдарчихсан байгаа гэдгийг анхааралдаа авах хэрэгтэй. Тэгэн байж байж энэ Засгийн газрыг хурдан байгуулж өгөх юм бол харин ажил хурдан явна. Элдвийн үг ярьж, мохоож, элдвийн захиас даалгавар өгч, хичээл зааж энд цаг алдахын хэрэггүй гэж хэлмээр байна. Энийг анхааралдаа авч ажиллана уу гэж УИХ-д хүсч байна.

Ч.Содномцэрэн:-Сая Энхсайхан гишүүн өөрөө урд нь захиас даалгавар өгдөггүй байсан юм шиг юм ярилаа л даа, Элбэгдоржийн Засгийн газрыг томилогдож байхад нэр дэвшсэн улсуудаас ямар курст суусан, хаана мэргэжил дээшлүүлсэн, ер нь мэргэжил дээшлүүлэхгүй бол цаашаа явахгүй шүү гэсэн юм Засгийн газрын гишүүдэд хандаад хэлж байсныгаа мартчихсан юм байна л даа. Ер нь цааш цаашдаа энийг би бас сануулж хэлж байгаа юм. Өмнө хэлсэн юмаа бас нэг эргэж харж үзээд дараагийнхаа хэлэх үгэнд бас анхаарч байгаарай гэдгийг ахмад хүний хүнд Энхсайханд захиж байна.

Шинээр Ерөнхий сайдад нэр дэвшиж байгаа Баярт бас захиас даалгавар өгөх нь зүйтэй. Энэ Их Хурал гэдэг байгууллага чинь Засгийн газраа хянаж хариуцлага тооцож явдаг ийм байгууллага. Тийм учраас би захиас даалгавар өгөх нь зүйтэй гэж бодож байна. Саяхан Худалдаа аж үйлдвэрийн танхим дээр бизнесменүүдийн том уулзалт болсон, би тэрнийг орой телевизээр харлаа л даа. Манай бизнесменүүд үнэхээрийн хүнд нөхцөлд ажилладаг юм байна гэдгийг нь би бас ойлголоо. Төр тусалдаггүй юмаа гэхэд битгий саад болооч ээ гэж олон бизнесмен хэлж байна. 

Зөвхөн барилга барихад л 108 гарын үсэг авдаг гэж байна. Би нэг номноос уншиж байсан. Форд машиныг зохиоход ерөөсөө ганцхан хуудсан дээр 2, 3 гарын үсгээр зохиож байсан юмаа гэж тэр тухайн үед нь ажиллаж байсан улсууд ярьдаг юм байна лээ. Тэгэхэд манайд чинь барилга барихад 108 гарын үсэг авдаг юм байна шүү дээ. Энэ хүнд суртлыг арилгах талаар Баяр дарга Ерөнхий сайд болбол энийг анхаараачээ. Бизнесменүүдийнхээ уулзалтын материалыг эргэж та нэг харж үзээч.

Би ганцхан жишээ хэлье. Тайширын усан цахилгаан станцыг би их олон жил ярьж байгаа. Тэрнийг их горьдож байгаа Завханчууд. Монгол Улсад харанхуй хоёрхон аймаг байдаг, Говь-Алтай, Завхан гээд. Энэ жил 11 сарын сүүлээр ашиглалтанд орно гэсэн чинь боломжгүй болж байна. Яасан гэсэн монголын Засгийн газраас хэрэгжүүлэх ёстой 4 тэрбум төгрөг тодотголоор баталсан. Энэ ганц ч төгрөг очоогүй. Энэ Сангийн яаман дээр очихоор маргааш ир, нөгөөдөр ир гээд ингээд явуулаад байдаг юм байна л даа, тайлангаа авчир гээд. Энийг нэг хөдөлгөөнд оруулж өгөөчээ. 

Хэрвээ Монголын Засгийн газар мөнгөө шилжүүлэх юм бол эхний генератор ажиллахад бэлэн боллоо гэж өчигдөр мэдэгдэж байна лээ, Тайшираас. Хятадууд нь цалингаа авч чадалгүй буцлаа гэж бас өчигдөр мэдэгдэж байна лээ. Цалингаа авч чадалгүй буцлаа, генератор ажиллахад бэлэн болсон. Монголын талын мөнгийг шилжүүлэхийг хүлээж байна гэсэн ийм юм надаас Завханаас мэдээлэл ирсэн шүү. Ингээд манай Сангийн яаман дээр нэг ийм хүнд суртлаас болоод ингээд энэ ажил явахгүй нэлээн удлаа. Мөнгө нь байгаад байдаг. Тэгээд энэ ажил явдаггүй.

Хоёрдугаарт, Баяр дарга ОХУ-д элчин сайд байсан. Оростой гайгүй харилцаатай хүний тоонд ордог гэж би бас сонссон. Тийм учраас Оростой холбоотой хэдэн асуудал байнга яригдах юм. Оросын өмчийн орон сууцнууд Дарханд байдаг гэнэ, Улаанбаатарт байдаг гэнэ. Эртээд манай намын байрны үүдэнд хэдэн улсууд ирчихсэн жагсаал хийгээд байна гэсэн. Энэ манай нам ч хамаагүй л юм байна лээ л дээ. Оросын хөрөнгө учраас манайхан бас шийдэж чаддаггүй олон жил явчихсан юм байна лээ. Энэ асуудлыг яриад бас нэг тийш нь болгох бололцоо байна уу үгүй юу, энэ богино хугацаанд.

Саяхан ОХУ-ын Хөдөө аж ахуйн сайд Гордеев нэг мэдэгдэл хийсэн гэж байгаа. Ер нь улаан буудай экспортлохыг цаашдаа хориглож магадгүй гэсэн ийм мэдэгдэл хийсэн гэж би сонссон. Хэрвээ Орос улаан буудай экспортлохыг хориглочих юм бол монголын гурилын үйлдвэрлэлүүд хүнд байдалд орох нь ээ, энийг та бас нэг анхааралдаа аваач ээ. 

Өөр нэг юм бол Оросоор дамжаад Европын холбоонд реэкспорт хийхэд их том саад байдаг тухай бизнесменүүд ярьдаг юм байна лээ. Заавал Москвагаас зөвшөөрөл авдаг. Тэр нь сар болгон авдаг. Манайх чинь Европын холбоонд бүтээгдэхүүн экспортлохоор зэрэг тэнд Оросууд саад болоод байдаг гэсэн юм яриад байдаг. Энийг нэг анхааралдаа аваач.

Гуравдугаарт, хугацаа нь дууссан Элчин сайдууд байна. Энийг бас өмнө нь ярьж байгаад одоо зогсонги байдалд орчихсон. Энэ улсуудаа солихыг нь солиод, томилохыг нь томилоод Засгийн газар Ерөнхийлөгчтэйгээ зөвлөлдөөд энэ асуудлыг нэг хөдөлгөөнд оруулаач ээ гэсэн ийм саналууд байна.

Ч.Авдай: -Өнөөдөр манайд энэ парламентын засаглалтай улс оронд  явагддаг нэг ийм үйл ажиллагаа явж байна гэж ойлгож байна л даа. Тэгэхдээ энд би ингэж боддог юм. Энхболд гэж хүн бол тийм муу хүн байгаагүй. Энэ бол бага хугацаанд бас нэлээд ажил хийсэн. Ялангуяа манай Засгийн газрын зүгээс гадаад бодлого, нийгэм хамгаалал, бүтээн байгуулалтын талаар тодорхой ажлыг хийсэн. Ийм учраас шинэ Засгийн газрын Ерөнхий сайдаар томилогдох гэж байгаа баяр гэж хүн бол энийг цааш нь үргэлжлүүлж явах байхаа гэж найдаж байна.

Дэд бүтцийг хөгжүүлэх талаар манайх сүүлийн жилүүдэд нэлээдгүй ажил хийлээ. Одоо энэнийхээ үр дүнг үзэх хэрэгтэй байна. Холбоо мэдээллийн технологи гээд аймаг, сум бүхэнд гар утас ашиглах бололцоотой, шилэн кабель тавьчихлаа. Одоо онгоц машины зардал ч их болж байна. Цахим засаглал гээд яриад байдаг. Тэгэхээр энэ хөдөө гадааны улсыг заавал Улаанбаатарт дуудаж ирэлгүйгээр хурал цуглааныг зохион байгуулдаг ийм системд орох хэрэгтэй байна.

Хоёрдугаарт, энэ дэд бүтцээ байгуулсантай холбоотой зам, харилцаа, холбоогоо ашиглаад хөдөө орон нутагт түүхий эд материалыг боловсруулах үйлдвэрүүдийг байгуулах хэрэгтэй байна шүү дээ. Эхний ээлжинд мал аж ахуйн гаралтай ногоо цагаа боловсруулах ч гэдэг юмуу, ноос боловсруулах ч гэдэг юмуу энийг бололцоотойгий нь хөдөө орон нутагт анхан шатны боловсруулалт хийгээд ингээд дотооддоо боловсруулаад гаргачих юм бол манайх их цаашаагаа хурдан хөгжих бололцоотой юм. Энэ уул уурхайн чиглэлээр бас л манай монголын уул уурхайд ажиллаж байгаа улсууд бол үндсэндээ өнгөн хэсэгт байгаа юмыг нь хуулж аваад гол юмаа газарт булаад хаячихаж байна. Ерөөсөө ингэж болохгүй баймаар байна. 

Одоо энэ шороон орд ашиглаад байгаа нинжа нарыг бол ерөөсөө ажлыг нь хаагаад энийг газар тариалангийн ажилд, усжуулалтын систем бариад мал аж ахуй хөгжүүлэх, үйлдвэрт ажиллуулах ийм юманд оролцуулахгүй бол ингээд энэ нэг л цианы хүчил, мөнгөн ус гээд улсууд чинь хаа хаагүй хордоод далимдуулаад хятадууд шоргоолж шиг явж байна шүү дээ. Нэг ийм юмыг хиймээр байгаа юм, энийг би хэлье гэж бодсон юм.

Хоёрдугаарт, бид энэ адилхан л аавын хүүхдүүд, аль нам гэх нь ямар хамаа байхав. Нэгийгээ дэмжиж ажиллах хэрэгтэй байна. Өмнө ч гэсэн би өмнөх Засгийн газрын үед бас солигдож байх үед тэгж хэлж байсан. Тэгж ажиллахгүй. Тэгээд л одоо нэг хүн гараад ирэхээр тэр нэг л их муу хүн юм шиг, тэр Энхболд бол яаж байгаа юм, Баярыг хүн хутгалсан барьсан, тийм юм ярьж байх, цуу үг бол дэгдээд л явна шүү дээ. Ийм дэмий юм ярьж байх хэрэггүй шүү дээ. Би ээжийг нь мэдэж байна, академич Дулмаа гуай гээд нэртэй ийм биологич, доктор, профессор, академич, эмэгтэй хүн. Эхлээд сонгогдсон хоёр академичийн нэг. Өдий төдий сайхан ажил хийгээд хүүгээ дагуулаад Эрхүүд аваачаад сургууль сургаад төгсгөсөн байна шүү дээ. Яагаад тэгж хүнийг гутаадаг юм ярьж байдаг юм. Тийм юм байдаг ч байлаа гэсэн гутаадаг нь хэрэггүй шүү дээ. Монголын бүх ард түмэн өнөөдөр хараад байж байна. 

Тэгэхээр бид эвтэй оюунтай байж нэгнийгээ дэмжиж ингэж ажиллахгүй бол болохгүй. Ядаж эзэн Чингис хааны захисан захиас байгаа. 850 жилийн ой гээд бид ноднин тэмдэглэсэн. Монголыг гаднын улс орон их тойрч байна. Манайхыг чинь дагаж гүйж байгаа дэлхийн ашигт малтмал, олборлогчид харайгаад байна. Дэлхийн банк санхүүгийн байгууллага тойрч гүйж байна. Энэ бол магадгүй манай Чингисийн тодорхой хугацаанд эргэж ирнэ гэдэг нь эргэж ирж, бидэнд нэг ийм үе сайхан юм тохиолдож байгаа юм болов уу гэж бодох ёстой юм. Ийм үед монголчууд эвтэй, оюунтай ажиллах ёстой юм. Одоо ингээд гарсан н эгийгээ, дээшээ явсан нэгийгээ, өнөө хөлөөс нь чангаадаг, энийгээ болих хэрэгтэй юм.

Би энэнтэй холбоотойгоор хэлэхэд Лүндээжанцан ч гайгүй шиг хэлэгдээд байна, Их Хурлын дарга Нямдоржийг бас янз янзаар бичдэг. Ерөнхийлөгчийг байнга муугаар бичдэг. Нэгэнт л ард түмэн сонгоод гаргаад ирсэн Ерөнхийлөгчөө ингэнэ гэдэг бол улс орныхоо нэрэнд л харш юм хийгээд байгаа юм. Энхболдын хувьд их л бичсэн. Харш л юм хийгээд байгаа юм шүү дээ. Тэрнийг чинь дотроо ярьж болох ёстой байхгүй юу. Одоо ингээд Баяр гэхэд өнөөдөр үг хэлж байгаа улсуудын зарим нь хэлээд байхад хэрэггүй л юм яриад байх юм, жишээлбэл, Батбаатар гэж банди бол дэмий л юм яриад байх юм. Иймэрхүү л маягтай байна л даа. Энийгээ бид бодох хэрэгтэй. Ингэж болохгүй.

Их Хурал Засгийн газарт гишүүдээс тавьсан асуудлыг хариулдаг дэгээ өөрчилмөөр байна. Дэгээ өөрчлөхгүй учраас их төвөгтэй болоод байна. Ийм л асуудал байна. Амжилт хүсье. Эвтэй найрамдалтай ажилламаар байна. Баярлалаа.

Б.Мөнхтуяа: -Баярлалаа. Монгол улсын ирээдүйг би уул уурхайгаас салгаж ойлгохгүй байгаа. Уул уурхайн салбар бол монгол улсын ирээдүй, эдийн засгийг авч явах гол салбар гэж үзэж байгаа юм. Таныг Ерөнхий сайдаар ажиллах хугацаанд Оюутолгойн гэрээ гэж орж ирнэ, олон том том уул уурхайн гэрээ хэлцлүүд орж ирэх байхаа. Тэгээд энэ гэрээ хэлцэл дээр монгол улсынхаа эрх ашгийн төлөө гэрээ хэлцэл байгуулахын төлөө таныг дэмжиж ажиллах байх гэж бодож байна. 

Өчигдөр бид нар Эдийн засгийн байнгын хороон дээр Монголбанкны үйл ажиллагаанд шалгалт хийсэн шалгалтын хэсгийн үр дүнг сонссон. Гэтэл тэндээс юу харагдаж байна вэ гэхээр дандаа монгол улсад ашиггүй гаднын компаниудад ашигтай ийм гэрээ хэлцлүүд хийчихсэн байгаа нь өчигдөр яригдаж байсан. Тэгэхээр ирээдүйд уул уурхайн салбарт хийгдэх гэрээ хэлцлүүдийг улс эх орныхоо тусгаар тогтнол эрх ашгийн төлөө хийхэд нь таныг бас гар бие оролцож дэмжих байхаа гэж байна. Яагаад санаа тавиад хэлээд байна гэхээр өнөөдөр Монгол улсын газар нутаг дээр 5000 лиценз дан гаднын хүмүүсийн гар дээр хэсүүчлээд явж байна. Монгол улсад гаднын хүмүүс орж ирчихээд манай лицензээр наймаа бизнес хийгээд, хөрөнгө босгоод байж байна. 

Монгол улсын эд баялаг, эрдэс баялаг монгол улсын хилээр гадагшаа ямар ч үнэ цэнэгүй урсаж байна. 100 долларын үнэтэй нүүрс өнөөдөр 8 доллараар гадагшаа экспортонд гаргаж байна. 110 долларын үнэтэй жонш өнөөдөр 75 доллараар экспортонд гарч байна. Энэ юуг харуулж байна гэхээр бид нар эзэн Чингис хаан, эцэг дээдсээсээ бидэнд үлдээсэн энэ эрдэс баялгийг зүй зохистой, монголын 2.7 сая хүн амдаа хүртээмжтэй ийм бодлогыг баримталж ажиллах ийм үе ирээд байна гэж ойлгож байна.

Тэгээд энд таныг анхаарлаа хандуулж ажиллаарай, болж өгвөл таны Засгийн газрын бүтцэд уул уурхайн яам байвал яасан юм бэ гэсэн бас саналыг хэлж байна. Төрийн яамдын тоо цомхон гэхдээ Монгол улсын ирээдүйд, хөгжилд хувь нэмэр оруулахаар тодорхой ийм салбарууд дээр яам байгуулж ажиллах нь зүйтэй байхаа гэж бодож байна.

Хоёрт, жендер гэдэг асуудлыг бас ярихыг хүсч байна. Таны засгийн газарт би бас олон эмэгтэй сайдууд орж ажиллах байх гэж найдаж байгаа. Энийг монголын бүх эмэгтэйчүүд, бүх улс төрч эмэгтэйчүүд хүсэн хүлээж байгаа гэдгийг хэлэхийг хүсч байна.

Эцэст нь хэлэхэд Ардчилсан нам сөрөг хүчний хувьд түрүүчийн Засгийн газарт нэлээд шүүмжлэлтэй хандаж монголын төрд хүнд суртал их байна, монгол улсад хээл хахууль, авилга газар авлаа гэсэн шүүмжлэлийг байнга хэлж ярьж, шүүмжилсний үр дүнд МАХН шийдвэр гаргах түвшиндээ шийдвэр гаргаж энэ Засгийн газрыг огцруулж намынхаа даргыг сольж таныг итгэл найдвар болгож ингэж сонгосон. Томилох гэж байна. Тэгэхээр та монголын бүх ард түмэн, танай намын гишүүдийн итгэл, манай Ардчилсан намын гишүүдийн шүүмжлэлийг бодож үзэж, ирээдүйд Монгол улсын хөгжилд саад тээг болоод байгаа хээл хахууль, авилга, төрийн хүнд суртлыг арилгахад хүчин чармайлт гаргаж ажиллана гэж би найдаж байна. Баярлалаа.

                                                                             (10.50-11.50- Ц.Нарантуяа)


Ц.Нямдорж: -Шинээр томилогдох Ерөнхий сайдын Засгийн газрыг бүрдүүлэхэд, үйл ажиллагааг нь зөв зүйтэй явуулахад МАХН-ын бүлэг шаардлагатай бүх дэмжлэг үзүүлж ажиллана гэдгийг тэмдэглэх гэсэн юм, нэгдүгээрт. 


Хоёрдугаарт, Ардчилсан намын зөвлөл УИХ-д суудалтай бусад намууд ч гэсэн энэ үлдэж байгаа богино хугацаанд энэ Засгийн газрыг дэмжиж ажиллаж өгөөсэй гэдгийг хүсэх гэсэн юм. 


Ер нь Монгол Улсад засаг тогтворгүй болоод 10 жил болж байна. Одоо 10 жилийн ойгоо хэзээ тэмдэглэхийг би мэдэхгүй байна. Монголын энэ парламентэд сууж байгаа улс төрчдийн хийдэг ажил нь Засгаараа оролдох, засгийн ажлыг саармагжуулах, зөв зүйтэй хийж байгаа ажлыг нь булах, нухчих, харлуулах ийм л юмыг хийж, толгой дараалан засаг сольсоор байгаад өнөөдрийг хүрлээ шүү дээ. 


Үнэндээ М.Энхболдын Засгийн газрыг гарсан өдрөөс нь булахыг оролдсон. Бүтэн 2 жил энэ компанит ажил явагдсан. Засаг солих яриа гарах болгонд яамдын ажил саарч байсан. Засаг солих яриа гарах болгонд Засгийн газрын ажилд сааталд орж байсан. Хэн ч Засгийн газрын үед байсан энэ гараад ирсэн Засгийг дэмжиж ажиллах тал дээр цаашдаа ер нь их анхаарахгүй бол энэ Засгийн тогтворгүй байдлаар далимдуулж улс орны хөгжлийн асуудлыг саармагжуулдаг энэ нэг хачин балиар юмнаас хэзээ гарах юм. 


Засгийг тогтворгүй болгож байгаа юм бол түрүүн тэр Э.Бат-Үүл гишүүний ярьдаг энэ их хор хуйвалдаан л байсан. Энэ Их Хурлын зааланд орж ирээд ард түмэнд телевизээр харж байгаад ярихаараа нэг их гоё шударга юм ярьчихаад цааш эргэж харангуут албан тушаалын наймаа, эд хөрөнгийн сонирхол, элдэв заваан юмтайгаа зууралдаад явцгаадаг шүү дээ. Энэ хуйвалдааныг, энэ их урвалт шарвалтыг Монголын төр таслан зогсоохгүй бол одоо болохгүй ээ. 2.3-хан сая хүнтэй, хоёр талдаа асар их, аугаа их хоёр том гүрэнтэй энэ жижиг улсын дотор засгаараа тоглож жүжиглэсээр байгаад энэ төрийг сульдууллаа. Засгийг сульдууллаа. Улс төрийн намуудыг сульдууллаа. Ийм юманд энд сууж байгаа энэ улс төрчид, тэр тусмаа бид нарын бүрэн эрхийн хугацааны сүүлчийн Засгийн газар гэж ойлгогдож байна. Сүүлчийн Засгийн газраа байгуулж байхад М.Энхболдоос эхлээд дахиад огцруулах асуудал яриад эхэлж байх юм. 


Ийм ийм юмнууд байгаа учраас эндээ дор бүрнээ нэг дүгнэлт хийгээд энэ Засгийн газрыг зөв зүйтэй байгуулаад, хурдан байгуулах гэдэг М.Энхсайхан гишүүний саналтай санал нэг байна. Тэгээд дэмжээд ажилламаар байна. Ийм юмнууд байгаа гэдгийг нэгдүгээрт хэлье. 


Хоёрдугаарт, ирэх долоо хоног гэхэд ер нь Засгийн газрыг энэ долоо хоногт Ерөнхийлөгчтэй зөвшилцөн бүтэц бүрэлдэхүүний асуудал, сайд нарын асуудал гээд юмнууд гарна шүү дээ. Ирэх долоо хоног гэхэд ер нь Засгийн газрыг бүрэн бүрдүүлэх тал дээр нь Их Хурал ажиллаж өгмөөр байна гэдгийг хэлмээр байна. 


За эцэст нь миний хэлэх гэсэн юм бол энэ Их Хурлын индэр дээр заримдаа бас нэг хариуцлагатай юм ярьж баймаар юм аа. Б.Жаргалсайхан гишүүн, Н.Баяртсайхан сайд руу хоёр дахь удаагаа дайрч байхыг нь би харлаа. Тэвчээд суугаад байсан. Бороо гоулд, Цайрт минерал гэх мэтийн компаниудтай хуучин Засгийн үед байгуулсан 2 гэрээг энэ Засгийн үед шинэчлээд зөвхөн тэрнээс энэ жилийн төсөвт орох татварын орлого нь 100-гаад тэрбум төгрөгийн асуудал яригдаж байгаа. Б.Жаргалсайхан мөнгө өгөх гэж байгаа бол тэр авчихсан 2 тэрбум төгрөгийнхөө асуудлын учрыг хууль дээр очиж. Чи тиймэрхүү л юм яривал таарна. Ингээд больчих. Ингээд энэ гүтгэж гүжирддэгээ больчих Б.Жаргалсайхан. 


Засгийн газрын бүрэлдэхүүнд орно, Сангийн сайд болно гээд гүйж байгааг чинь би бас сонссон. Тэр чинь бүтэхгүй. Тэрийг чинь бас хэлчихье. Гэх мэтийн юмнууд байгаа шүү. 


Д.Лүндээжанцан: -Ийм байгаа. Завсарлага гэж байна шүү дээ. Ц.Нямдорж гишүүн байна шүү дээ та кнопоо зөв дараад сур. М.Зоригт, Ц.Нямдорж хоёрын нэр байсан юм аа. Тэгээд үсэрчихлээ гээд за энийг нь бичиж авахаар боллоо гээд ингээд оруулсан. Л.Гансүх ээ, өөрийг чинь ингээд өгөхөөр дараа нь хүмүүс үг хэлнэ гээд ингээд дэгээрээ явъя. За Л.Гансүх гишүүн. 


Ер нь цаашдаа байна шүү дээ, би нэг анхааруулъя. Ц.Нямдорж гишүүн байна шүү дээ олон удаа ингэж байгаа. Кнопоо хоёр гурав ингэж дарчихаад тэгээд нөгөө гарсанууд нь арилаад, би, миний нэр орсонгүй, нэрээ бичүүлнэ гээд байна шүү. Ийм юм бол хоёр гурван гишүүн дээр, Батжаргалын Батбаяр гишүүн дээр, Ц.Нямдорж гишүүн дээр, гурван гишүүн дээр давтагдаад байгаа энэ дутагдлаа арилгаарай, цаашдаа. 


Л.Гансүх: -За баярлалаа. За би товчхон хэлье. Юуны өмнө Ц.Нямдорж дарга аа, би Ц.Нямдорж даргад хандаж хоёр гурван юм бас хэлчихмээр байна. Бүгдээрээ чимээгүй бай. Юу, хариуцлагагүй Засгийн газар байсан уу, байсан шүү дээ. Бид нар одоо Монгол Улсын төрийг хуулийн дээр олонхийн эрх ашиг байхгүй шүү. Монгол Улсын төр авлига, хээл хахууль, хүнд суртлаас ангид байх ёстой шүү. Энэ янз бүрийн алдаа завхрал гараад байгаа улсууд чинь буруу шүү гэдгийг л сөрөг хүчин хэлж байсан шүү дээ. Энэ нь яахаараа Монголын төрийг ганхуулж байгаа юм. Яасан юм. Өөрсдийнхөө эрх ашгийн төлөө бүх юмыг хийж байгаа албан тушаалтнуудыг эсэргүүцсэн нь, эд нарыг хамгаалж байгаа улсуудыг шүүмжилсэн нь Монгол төрийг ганхуулсан болж байгаа юм уу? 


Тэр байтугай МАХН-ын их хурал энэ асуудлыг чинь хэлэлцээд наад Ерөнхий сайд байсан, намын дарга байсан хүнийг чинь өөрчилж байна шүү дээ. Бид энийг зөв гэж харж байгаа. Зөв байгаа учраас бид нар энэ Монгол төрийн төлөө явж байгаа улс төрийн намууд зөв яваасай гэдгийг хүсэж байгаа учраас бид нар энийг чинь зөв гэж хараад хэлээд явж байгаа юм. 


Өнөөдөр зүгээр нэг улс төрөөр хаацайлж албан тушаалдаа үлдэх гэсэн юм уу, эсвэл тэрүүгээр хаацайлж өөрсдийгөө хамгаалдаг улсуудыг бид нар хэзээ ч дэмжих ёсгүй. Энэ бол Монгол төрийн бодлого байх ёстой. Тийм учраас бид нар сөрөг хүчин гэдэг чинь эсэргүүцээд байгаагийн нэр биш ээ. Та нар тэгж тайлбарлаад байгаа юм, зарим нэг улсууд. Үгүй ээ. Бид нар энэ алдаа оноог чинь хэлж өгч байгаа юм. Бид нар зөв юм руу залж байгаа юм. Энэний төлөө явъя гэдгийг л хэлж байгаа юм. Жишээлбэл хамгийн сүүлийн жишээ энэ төсөв дээр хэлье. 


Бид нар бодлогоо хамтарч тодорхойлж Монгол Улсын төлөө энэ улс төрийн намууд хариуцлагаа хүлээгээд энэ Их Хуралд сонгогдсон Их Хурлын гишүүдээрээ дамжуулаад энийг хийхийн нэр, энэний төлөө бид нар явж байгаа. Бид нар энэ үүргээ шударга биелүүлж байгаа гэдэгтээ итгэлтэй байгаа. 


Тэгэхээр ямарваа нэг асуудлыг зөвхөн өөрсдийнхөө өнцгөөр улс төржүүлэхийг бид нар хүлээн зөвшөөрөхгүй ээ. Ц.Нямдорж дарга аа. Энийг бол би таньд бүр хатуу хэлчихье. 


Хоёрдугаарт, юу вэ гэхээр бид нар өнөөдөр Монгол төрийн төлөө эрх баригчид ба сөрөг хүчин гэсэн өнцгөөр хамтарч ажиллаж байгаа шүү. Бид нар дайсан болоогүй шүү. Бид нар өнөөдөр энэ төсвийг чинь Монгол Улсын төлөө үрэлгэн, зарлаган байгаа төсвийг чинь ярьж байгаад хагас сайн бүтэн сайнгүй сууж байгаад зөв чиглэлд нь аль аль тал нь МАХН-ын бүлэг, Ардчилсан намын зөвлөл хоёр зөвшилцөж байгаад энийг нэлээн засаад явж байгаа. Би энд бол сэтгэл хангалуун байгаа. 

Бид энэ өнгөрсөн 4 жилд ийм л юмыг хийж явсан. Энэ Засгийн газрын бүх болохгүй юмыг нь хэлээд, болдог юмыг нь дэмжиж явсан. Энэний хүчин УИХ дахь МАХН-ын бүлэг, Ардчилсан намын зөвлөл хоёр олон юмыг шийдсэн. Татварын орчинг өөрчилж өглөө. Авлигын орчинг өөрчилж, хуулийг нь гаргаад, байгууллагыг нь байгуулж өглөө. Энэ 68.0 хувийн татварыг гаргаад Монгол Улсын эдийн засагт өнөөдөр төсөвт орох орлогыг нэмэгдүүлж өглөө. Ийм олон юмыг хийж байгаа шүү. Энийг зүгээр нэг засаг төр рүүгээ дайрсан, хэдэн сөрөг хүчний хүмүүсээс болоод ийм болохгүй байна гэсэн ийм шал өөр өнцгөөр тайлбарлаж болохгүй ээ Ц.Нямдорж дарга аа. 


Харин гүйцэтгэл дээр нь, тэр гүйцэтгэж байгаа байгууллага дээр нь бид нар хяналт тавих ёстой. Тэрийг хэрэгжүүлж байгаа хариуцлагагүй улсууд бид нар хариуцлага тооцох ёстой. Энэ чинь л бид нарын хэндийг унагаад байгаа юм. Өнөөдөр ярьж байгаа байхгүй юу. Их Хурлын 76 луйварчин, хариуцлагагүй улсууд. Үгүй ээ. Засгийн газрын сайд нарын хариуцлагагүйгээс болоод өнөөдөр Их Хурлын нэр хүнд уландаа гишгүүлж байна, Их Хурлын нэр хүндийг. Өнөөдөр Монголын төрийн нэр хүндийг сайд байсан хэдэн хүнээс болоод унагааж байна. Тэгээд өнөөдөр Их Хурал үүний чинь лай ланчинг үүрч байгаа байхгүй юу. 


Тэгээд өнөөдөр одоо Ерөнхий сайдаар томилогдох гэж байгаа хүний асуудлыг эрх баригч бүлгийн дарга нь ийм маягаар улс төржүүлж асуудлыг ийм өөр юм руу одоо мушгин гуйвуулж болохгүй шүү дээ. Үймүүлж байна наадахыг чинь. Тэгж ойлгоно. Баярлалаа. 


Д.Лүндээжанцан: -Хөөе, Б.Жаргалсайхан гишүүн, та одоо нэг удаа хуралд орж ирчихээрээ яахаараа ингээд үймүүлээд байдаг юм бэ. 


За одоо ингээд, одоо нэр дэвшигчийн талаар УИХ-ын гишүүд үг хэлж дууслаа. Одоо санал хураана. Санал хураалтад бэлтгээрэй гишүүд. 


За Монгол Улсын Ерөнхий сайдаар Санжаагийн Баярыг томилъё гэсэн томъёоллоор гэдэг саналаар санал хураана. 


Монгол Улсын Ерөнхий сайдаар Санжаагийн Баярыг томилъё гэдгээр санал хураалт явуулъя. 


Санал хураалтад 69 гишүүн оролцож, зөвшөөрсөн 67, татгалзсан 2, 97.1 хувийн саналаар Монгол Улсын Ерөнхий сайдаар Санжаагийн Баярыг томилъё гэсэн санал дэмжигдлээ. 


Одоо та бүхэнд Ерөнхий сайдыг томилох тухай УИХ-ын тогтоолыг батлах санал хураалт явуулна. Би тогтоолыг уншиж танилцуулъя. Төслийг уншиж танилцуулъя. 


Монгол Улсын Их Хурлын тогтоол. 2007 оны 11 дүгээр сарын 22-ны өдөр. Дугаар, Улаанбаатар хот. Монгол Улсын Ерөнхий сайдыг томилох тухай. Монгол Улсын Үндсэн хуулийн 25 дугаар зүйлийн 1 дэх хэсгийн 6, Засгийн газрын тухай хуулийн 4 дүгээр зүйл. 21 дүгээр зүйлийн 2 дахь хэсэг. Санал хураалтын дүнг үндэслэн Монгол Улсын Их Хурлаас тогтоох нь. 


1. Монгол Улсын Ерөнхий сайдаар Санжаагийн Баярыг томилсугай. 


2. Энэ тогтоолыг 2007 оны 11 дүгээр сарын 22-ны өдрөөс эхлэн дагаж мөрдөнө гэсэн тогтоолын төсөл байна. Тогтоолыг баталъя гэсэн санал хураалт явуулъя. 


Санал хураалтад 68 гишүүн оролцож, зөвшөөрсөн 66, татгалзсан 2, 97.1 хувийн саналаар тогтоол батлагдлаа. 


Монгол Улсын шинээр томилогдсон Ерөнхий сайд Санжаагийн Баярт УИХ-ынхаа нийт гишүүдийн нэрийн өмнөө баяр хүргэж ажлын амжилт хүсэн ерөөе. 


Ерөнхий сайдыг ширээндээ суухыг урьж байна. Мөн УИХ-д хандаж үг хэлбэл индэрт гарч үг хэлэхийг хүсэж байна. 


За одоо Ерөнхий сайдыг томилсон Монгол Улсын Ерөнхий сайдыг томилох тухай УИХ-ын тогтоолыг редакци, эцсийн найруулгыг хийснээр тооцоод өөр саналгүй бол тооцчих уу? За тэгвэл эцсийн найруулгыг сонслоо. 


Ерөнхий сайд үг хэлэх үү? За Монгол Улсын Ерөнхий сайд, одоо Монгол Улсын Ерөнхий сайд Санжаагийн Баяр үг хэлнэ. Ерөнхий сайдыг индэрт урьж байна. 


С.Баяр: -Монгол Улсын эрхэм Ерөнхийлөгч өө, УИХ-ын эрхэм дарга, УИХ-ын гишүүд ээ, 


Монгол Улсын Ерөнхий сайдаар томилсонд намынхаа зүгээс болон хувиасаа гүнээ талархаж байгааг минь хүлээн авна уу. 


Энэ хүндэт индэр дээрээс хойшид ажил үйлсээр батлагдах үнэн үгийг л хэлэх учиртай гэж би нэн түрүүнд бодож байна. Хийсвэр, хуурмаг, эсвэл бодолгүй хэлсэн үг, тооцоо ядмаг, яарсан амлалт зэрэг нь төрийн ажилд тус болохгүй ээ. 


Үнэн үг ээ хийж байгуулах, эмхэлж эвлүүлэх, сайныг үргэлжлүүлэн зүтгүүлэх хийх ажлаар бага хугацаанд батлан харуулах үүрэг надад оногдож байгааг би мэдэрч байна. 


Шинэ Засгийн газраас гүйцэтгэн хэрэгжүүлэх тодорхой ажил, төлөвлөгөө, төслүүдийн талаар танхимд бүрэлдсэний дараа л ярих боломжтой учраас энэ удаад миний бие цаашид зарчмын хувьд баримтлах зарим санаагаа товч хэлье. 


Монголын ард түмэн өнөөдөр онол, бодлого тэгш, тогтвортой шударга төрт ёс, түвшин амьдрал, сэтгэлийн амар амгаланг энэ танхимд цугласан бид бүгдээс нэхэж байна. 


Ардчиллын буяныг буруу эдэлж, дур зоргоор авирлах болсон эрх мэдэлтнүүдийг хуулийн мөн чанар, эрх хэмжээ, ёс журмыг эвдэгсдийг хазаарлан зогсоож, шударга ёс тогтоохыг Монголын нийгэм, улс төрчид биднээс хатуу шаардаж байна. Авлига, хээл хахууль, төрийн албаны нэр төрийг сэвтүүлж, төрдөө итгэх ард түмний итгэлийг эмтлээд зогсохгүй улс орны эдийн засгийн чадавхид ч хор хохирол учруулсаар байна. Авлига, хээл хахуультай тэмцэх төрийн байгууллагын дээд дунд, доод шатны хүнд суртлыг арилгахыг шинэ Засгийн газар нэн тэргүүнийхээ зорилго болгох ёстой юм байна гэдгийг би ойлгож байна. 


Засгийн газар ямагт баримт нэг чиг шугам бол хуулийг дээдлэх, хуулийг хэрэгжүүлэх, сахилгын асуудал мөн гэж бас бодож байна. Авлига хэмээх хогийн ургамал Монгол нутагт маань бутлан ургажээ. Энэ ургамлын ганц нэг навчыг зулгаах бус үндсийг нь тасдан хаях хэрэгтэй гэж бодож байна. Гэхдээ Монголын төрийг гутааж буй авлигатай тэмцэж байна гээд төрийнхөө хууль журмыг алдагдуулж бусдыг гутаадаг ёс бас байхгүй. 


МАХН-ын 25 дугаар их хуралдсаныг 678 авилгач хуралдаж байна хэмээн улс төрийн нэгэн зүтгэлтэн саявтархан цуурч байсан. Энэ гүтгэлгийн дараахан МАХН-ын 31 авилгачийг нэрлэж байна гэсэн гарчигтай зүйл хэд хэдэн сонинд нийтлэгдсэн. Манай намын үе үеийн удирдлага, гишүүдийн нэр хүндэд халдсан энэ гүтгэлэгт МАХН-ын шинэ дарга миний нэр ч дурдагдсан байдаг. Уг гүтгэлэгт ОХУ-д төлсөн 250 сая доллараас алга болсон 50 сая долларын асуудалд МАХН-ын дарга С.Баяр нарын нэр холбогддог гэж бичсэн байсан. Гүтгэлгээр гаргасан энэ асуудлыг шударгаар нягталж хуулийн дагуу ялган салгаж өгөх хүссэн хүсэлтээ би албан ёсоор хууль хяналтын байгууллагад гаргаж байгаагаа олон түмэндээ өнөөдөр сонордуулж байна. 


Засгийн ажлаа зарга зайлхаагаас эхлэх нь зохимжгүй гэдгийг би ойлгож байна. Гэхдээ төр, засагтаа итгэх монгол түмний итгэл юу юунаас чухал эрхэм зүйл гэдгийг ухаарч байгаа учраас надад үүнээс өөр арга алга. 


Өөрийн бие шударга байваас зарлиг эс буулгасан ч хэрэг бүтюу. 


Өөрийн бие шударга эс аваас зарлиг хэдий буулгавч эгэл ард эс дагаюу хэмээн эртний Монгол мэргэдийн айлдсан сургааль өнөө цагийн Монголын төрд ч хамаатай гэж бодож байна. 


МАХН-ын 31 авлигач хэмээсэн гарчигтай дээрх мэдээлэлд нэр нь орсон бусад хүмүүс ч миний адил хууль хяналтын байгууллагад даруй хандан үнэн мөн, буруу зөвөө шударгаар нягтлуулах хүсэлтээ албан ёсоор гаргах ёстой биз ээ. Авлигалын асуудал тойрсон эргэлзээ, мэдээлэл байгаа бол хэний ч хувьд түүнийг эцэслэн шалгаж эгнэгт тайлах ёстой гэж бодож байна. Монголын нийгэмд шударга ёсыг тогтоох, Монгол түмнийхээ итгэлийг эвдэхгүй байх жишээг Ерөнхий сайд, төрийн түшээдээс эхлэх нь зүйд нийцнэ гэж үзэж байна. 


Монгол Улсын хууль тогтоомжийг гүйцэтгэж хэрэгжүүлэх үүрэг бүхий Засгийн газар зөвд зөөлөн, бурууд хатуу байх ёстой. Хариуцлага, сахилгын асуудал өнөөдөр Монголын төр зүй ёсоор оршин тогтнохуйн гол гогцоо болоод байна. Хариуцлагагүйн улмаас эрдэнэт хүний амь нас, эрүүл мэнд хохирсон тухай түгшүүрт мэдээ түгдэггүй өдөр гэж бас үгүй болсон байна. Нийгмийн төлөв түвшин амьдрал, монголчуудынхаа сэтгэлийн амар амгаланг хангая гэвэл хариуцлага сахилгыг хүний үйл ажиллагааны бүх салбарт чангалах хэрэгтэй болсон байна. 


Эдийн засгийн харилцаанд шударга ёс, тэгш боломжийн зарчмыг хэрэгжүүлэх, далд эдийн засгийг ил гаргах шаардлага бидэнд тулгарч байна. Өнөөдөр байгаа эдийн засгийн тогтолцоо гэнэт бий болоогүй л дээ. 17 жилд бидний гаргасан алдааны уршиг, олсон онооны явцад бий болсон ийм л тогтолцоо. 


Өнгөрсөн хугацааг ашиг олж чинээлэг болсон хэсэг нь алтан үе, харин алдаж хоцорсон хэсэг нь аймшгийн үе гэж нэрлэж байна. Шилжилтийн үе дууссан дуусаагүй, их шинэчлэл, реформын хоёрдугаар үе эхлэх болсон болоогүй гэж эрдэмтэн мэргэд маань маргадаг. Юутай ч өнгөрч буй шилжилтийн үед бий болсон эдийн засаг, эрх зүй, сэтгэл зүйн дарамтаас хувийн хэвшлийнхэн болон иргэдээ ангижруулж, Монголын төр нэг удаа татварын өршөөл үзүүлэх цаг ирсэн ч байж магадгүй юм. Энэ арга хэмжээний үр дүнд эдийн засагт ил тод байдал, шударга ёс төлөвших эхлэх тавигдаж, ижил гараанаас зэрэг гарч шударгаар амьдрах, ажил хийх, өрсөлдөх, хөгжих боломж бүрдэнэ гэж бодож, итгэж байна. 


Шинэ Засгийн газраас эдийн засгийн салбарт гарцаагүй анхаарах ёстой бас нэгэн зүйл бол хэрэглээний үнийн өсөлт юм. Үнийн тэнгэрт хадсан нисэлтийг сааруулах, зогсооход чиглэгдсэн улс төр, эдийн засгийн арга хөшүүргийг гадаад болон дотоод харилцаандаа хэрэглэж, бодит үр дүнд даруй хүргэх хэрэгтэй байна. Цаашдаа манай зах зээлд нийлүүлэлт нь хомс байгаа өргөн хэрэглээний гол нэр төрлийн бүтээгдэхүүнийг гаднаас биш дотооддоо үйлдвэрлэх чадамжийг бүрдүүлэх ажлыг цаг хугацаа, орон зайн хамааралтайгаар хийж гүйцэтгэх шаардлага бий. Асуудлыг шийдэх арвин бололцоо ч бидэнд байгаа юм. Шийдэх арга, хэрэглэх хөшүүргийг нь зөв олбол 5 хошуу малынхаа хишиг буяныг эдэлсээр ирсэн Монголчууд бид мах, цагаан идээгээр гачигдах учиргүй. Гурил болон нефтийн бүтээгдэхүүнийг ч дотооддоо хангалттай хэмжээнд үйлдвэрлэх боломж бий гэж бодож байна. 


Засгийн газрын нийгмийн бодлогыг хүн амын хүнсний аюулгүй байдлыг хангахад голлон чиглүүлэх шаардлага тулгарсан байна. Монголчууд бид эх орны маань хөрсөн доор маань эцэг өвгөдөөс өвлүүлэн үлдээсэн эрдэнэсийн сан, эрдэс баялгаа дэлхийн олон улс гүрнүүдийн алдаа онооны сургамжийг харгалзан хүн ардынхаа амьдрал ахуйг өөд нь татах, нийгмийн тэгш эрх, шударга ёсыг ард түмэндээ жинхэнэ ёсоор эдлүүлж эхлүүлэх хамгийн зөв хувилбарыг сонгож аваад ашиглах ёстой болоод байна. Ингэснээр Монголын нийгмийн зовоосоор байгаа ажилгүйдэл, ядуурлыг багасгах, арилгах шинэ болж нэмэгдэнэ гэж итгэж байна. 


Улс төрийн хүчнүүд хамтаараа шийдэх ёстой өөр бусад олон асуудал бий. УИХ-д суудалтай улс төрийн намууд ухаан бодрол, бодол сэтгэлгээний өрсөлдөгч болохоос биш бие биедээ дайсагнагчид байх ёсгүй. Эрх баригчдын үйл ажиллагаанд хяналт тавьж ажиллах, алдаа оноог шүүн ярилцах нь сөрөг хүчний үүрэг мөнөөс мөн. Гэхдээ үзэл бодлын зөрүүтэйг, буруу зөв бүхнийг ухаалгаар шүүн тунгааж Монгол Улсынхаа төлөө гэсэн нэгэн сэтгэл зорилго дээр нэгддэг байх нь эрхмийн дээд чанар мөн юм аа. 


Бид хичнээн ч сөрөг, эерэг хүчин гэгдлээ ч бидний буруу зөвийг ялган салгах, дүгнэх эрх зөвхөн Монголын ард түмэнд бий. Эдийн засгийн таатай нөхцөл, өөдлөхийн эхлэл бүрдсэн энэ үед л бид бүгд Монголоо гэсэн чин сэтгэл, зүтгэлээ нэгтгэхгүй юм бол хэзээ нэгтгэх юм бэ. Хэдийгээр яаралтай хийх зүйл цаг хугацаанаасаа ахдаж байгаа ч гэсэн зөв эхлэл болон үргэлжлэн хийвээс Монголын нийгмийн ойрын болон хэтийн хөгжилд хүсүүштэй ирээдүйн үндэс суурийг тавих сайхан боломж бүрдэх нь лавтай гэж үзэж байна. 


Монгол Улс маань цэцэглэн мандах болтугай. 


Анхаарал тавьсанд баярлалаа. 


Д.Лүндээжанцан: -Ерөнхий сайд Санжаагийн Баяр үг хэллээ. За одоо бас Их Хурлын тогтоол батлуулъя. 


УИХ-ын тогтоол. 2007 оны 11 дүгээр сарын 22-ны өдөр. Дугаар. Улаанбаатар хот. М.Энхболдыг Монгол Улсын Ерөнхий сайдын үүрэг ажлаас чөлөөлөх тухай Монгол Улсын Үндсэн хуулийн 25 дугаар зүйлийн 1 дэх хэсгийн 6, Засгийн газрын тухай хуулийн 21 дүгээр зүйлийн 1 дэх заалтыг үндэслэн Монгол Улсын Их Хурлаас тогтоох нь: 


1. Миеэгомбын Энхболдыг Монгол Улсын Ерөнхий сайдын үүрэгт ажлаас чөлөөлсүгэй. 


2. Энэ тогтоолыг 2007 оны 11 дүгээр сарын 22-ны өдрөөс эхлэн дагаж мөрдөнө гэсэн тогтоолын төсөл байна. 


Тогтоолыг баталъя гэсэн санал хураалт явуулъя. 


Эртээд нөгөө Төрийн байгуулалтын хорооны томъёолол дээр үүрэг гүйцэтгүүлэхийг гээд гарчихсан юм билээ. Бид нар нэлээн хороон дээр яриа болж байгаад энэ томъёоллоор гэж орсон байгаа. За ингээд түрүүн бол огцрох хүсэлтийг хүлээж авсан тогтоол гарсан. Дараа нь үүргээ гүйцэтгэж байхыг Ерөнхий сайд М.Энхболдод даалгасан тогтоол гарсан байгаа. Одоо бол М.Энхболдыг Монгол Улсын Ерөнхий сайдын үүрэгт ажлаас чөлөөлөх тухай. Ерөнхий сайдаас чөлөөлөх. 


Ингээд саналын томъёоллын үед, юу редакцийн үед ярьж болно. 


За ингээд оролцсон 68, зөвшөөрсөн 66, татгалзсан 2, 97.1 хувийн саналаар тогтоол батлагдлаа. 


За редакци дээр нь үү? За уг нь байна шүү дээ, өөрийн чинь гол нь Төрийн байгуулалтын хорооны хурал дээр өөрийн чинь гаргасан санал явсаар байгаад ийм юунд хүрсэн шүү, Э.Бат-Үүл гишүүн ээ. За Э.Бат-Үүл гишүүн. Д.Дондог дарга хариулаарай. Э.Бат-Үүл гишүүн. 


Э.Бат-Үүл:  -Зүгээр Үндсэн хуулийнхаа томъёололд нийцүүлээд бүрэн эрх дуусгавар болох тухай л ярих ёстой шүү дээ. 


Д.Лүндээжанцан:  -Харин тийм. Дараагийн шинэ…


Э.Бат-Үүл: -Тэгэхгүй бол үүрэгт гүйцэтгэгчээс чөлөөлсүгэй гэдэг Их Хурлын тогтоол гарах юм бол үүрэг гүйцэтгэгч гэдэг албан тушаал Монгол Улсын Үндсэн хуульд хаана ч байхгүй албан тушаалаа. Үүрэг гүйцэтгэгч гэж албан тушаал байдаггүй байхгүй юу. Та одоо үүрэгт гүйцэтгэгчээс чөлөөллөө гэхээр наадах чинь албан тушаал болоод явчихна шүү дээ. 


Д.Лүндээжанцан: -Үгүй ээ би үүрэг гүйцэтгэгчээс чөлөөллөө гэж уншаагүй шүү дээ. Миеэгомбын Энхболдыг Ерөнхий сайдын үүрэгт ажлаас чөлөөлсүгэй гэж. Яах вэ гэхээр байна шүү дээ, шинэ Ерөнхий сайд томилогдсоноор хуучин Ерөнхий сайдын бүрэн эрх дуусгавар болно гээд Үндсэн хуульд байж байгаа байхгүй юу. Ийм учраас бүрэн эрх нь дуусгавар болсугай гэж байхгүй. Үүрэгт ажлаас чөлөөлсүгэй гэдэг нь зөв өө гээд энэ чинь бас хууль зүйн талаасаа ингэж яригдаж байгаад ингээд орсон юм аа. 


За ингэвэл редакци, эцсийн найруулгыг уншлаа. 


За С.Баяр Ерөнхий сайд Засгийн газрын танхимаа хуулийн хугацаанд шуурхай Ерөнхийлөгчтэй зөвшилцөн одоо оруулж ирж шуурхай батлуулахыг одоо би танд хүсэж байна. Ингээд Ерөнхий сайдаар томилогдсон С.Баяр дарга Ерөнхийлөгчтэй зөвшилцөөд 14 хоногийн хугацаанд Засгийн газрын танхим байгуулагдах хуулийн хугацаатай. Энэ хугацаанд одоо шуурхай ажиллаж цаг хугацаа, заавал тэр хугацааг хүлээхгүйгээр шуурхай ажиллах шаардлагатай байгаа юм. 


Уг асуудлыг 12 цаг 10 минутад хэлэлцэж дуусав. 

Гурав. Үндсэн хуулийн цэцийн гишүүнийг томилох тухай


Д.Лүндээжанцан: -Дараагийн хэлэлцэх асуудалдаа оръё. Одоо Үндсэн хуулийн цэцийн гишүүнийг томилох тухай асуудлыг хэлэлцье. Үндсэн хуулийн Цэцийн гишүүнээр томилуулах тухай саналыг Улсын дээд шүүхийн Захиргааны хэргийн танхимын тэргүүн О.Зандраа танилцуулна. О.Зандраа шүүгчийг индэрт урьж байна. 


О.Зандраа:  -Монгол Улсын дарга, эрхэм гишүүд ээ, 


Та бүхний энэ өдрийн амгаланг айлтгая. 


Монгол Улсын Үндсэн хуулийн 65 дугаар зүйлийн 1, Үндсэн хуулийн цэцийн тухай хуулийн 3 дугаар зүйлийн 1, 2, Шүүхийн тухай хуулийн 15 дугаар зүйлийн 15.6.7-д заасныг удирдлага болгон Үндсэн хуулийн цэцийн гишүүнд нэр дэвшигчийг Монгол Улсын Их Хуралд санал болгох тухай асуудлыг 2007 оны 09 дүгээр сарын 10-ны өдөр Улсын Дээд шүүхийн нийт шүүгчдийн хуралдаанаар хэлэлцэж 34 дүгээр тогтоолыг гаргасан билээ. 


Монгол Улсын Үндсэн хуулийн цэцийн гишүүн Ц.Сарантуяа, Монгол Улсын Үндсэн хуулийн цэцийн гишүүн И.Дашням, Монгол Өмгөөлөгчдийн холбооны ерөнхийлөгч Б.Пүрэвням, Монгол Улсын Их Сургуулийн Хууль зүйн багш Д.Солонго, Цагдаагийн академийн танхимын эрхлэгч С.Жанцан нар Монгол Улсын Үндсэн хуулийн цэцийн гишүүнд нэрээ дэвшүүлснээс Улсын Дээд шүүхийн хуралдаан болохоос өмнө С.Жанцан нэрээ татаж, Ц.Сарантуяа, Ч.Дашням, Б.Пүрэвням, Д.Солонго нар санал хураалтад орсон. 


Улсын Дээд шүүхийн 2007 оны 09 сарын 10-ны өдрийн нийт шүүгчдийн хуралдаанд оролцсон 15 шүүгчийн олонхийн санал авсан Ц.Сарантуяа, Б.Пүрэвням нарыг Үндсэн хуулийн цэцийн гишүүнд нэрийг нь дэвшүүлэн Монгол Улсын Их Хуралд санал болгож байна. 


Нэр дэвшигч бүрийг тус бүрээр нь танилцуулъя. 


Цэрэнбалтав овогтой Сарантуяа 1959 онд Улаанбаатар хотод төрсөн. 1981 онд ЗХУ-ын Воронеж хотын улсын их сургуулийн хуулийн факультетийг төгссөн. Эрх зүйч мэргэжилтэй. Орос, герман, англи хэлтэй. Хууль зүйн ухааны доктор, профессор эрдмийн зэрэг цолтой. 


1981 оноос 1983 онд Нийгмийн ухааны институтэд эрдэм шинжилгээний ажилтан, 1983 оноос 1987 онд Герман улсын Халле хотын улсын их сургуульд докторант, 1987 оноос МУИС-ийн нийгмийн ухааны факультет, хууль зүйн сургуульд багш, 1994 оноос 1995 онд Монгол Улсын үндсэн хуулийн цэцэд түшмэл, 1998 оноос 2001 онд Гадаад худалдааны арбитрт арбитрч, 1993 оноос ХБНГУ-ын Ханнс-Зайделийн сангийн Монгол дахь төлөөлөгчийн удирдагч, 2001 оноос Монгол Улсын Үндсэн хуулийн цэцийн гишүүнээр ажиллаж байна. 


Хууль зүйн болон Шүүхийн тэргүүний ажилтан цол тэмдэг, Хөдөлмөрийн хүндэт медаль, Алтангадас одонгоор шагнагдаж байсан. Ял шийтгүүлж байгаагүй ийм хүн байна. 


Банзрагч овогтой Пүрэвням 1967 онд Дорноговь аймагт төрсөн. 1986 оноос 1990 онд ЗХУ-ын Москва хотын Хилийн цэргийн академийн дээд сургууль, 1990 оноос 1994 онд МУИС-ийн хуулийн факультетэд суралцаж төгссөн. Эрх зүйч мэргэжилтэй, Хууль зүйн ухааны магистр. ОХУ-ын Аюулгүй байдал, эрх зүйн академийн профессор цолтой. Орос, англи хэлтэй. 


1994 оноос Монголын өмгөөлөгчдийн холбооны ерөнхийлөгчийн туслах, сахилгын зөвлөлийн дарга, удирдах зөвлөлийн гишүүн, 2002 оноос Ерөнхийлөгчөөр тус тус ажиллаж байгаа. 


1998 онд “Монголын Тэргүүний өмгөөлөгч” цол тэмдгээр, 2001 онд Ардын хувьсгалын 80 жилийн ойн медаль, 2006 онд Их Монгол Улс байгуулагдсаны 800 жилийн ойн медалиар тус тус шагнагдсан. Ял шийтгүүлж байгаагүй. 


Монгол Улсын Дээд шүүхээс Үндсэн хуулийн цэцийн гишүүнд нэр дэвшүүлж санал болгож байгаа Ц.Сарантуяа, Б.Пүрэвням нарыг Үндсэн хуулийн цэцийн гишүүнээр томилж өгөхийг хүсье. Анхаарал тавьсанд баярлалаа. 


Д.Лүндээжанцан: -Баярлалаа. За одоо УИХ-ын чуулганы хуралдааны Дэгийн хуулийн 40-ийн 1-д Улсын Дээд шүүхээс Цэцийн гишүүнээр томилуулахаар санал болгосон нэр дэвшигчийг Хууль зүйн байнгын хороо хэлэлцэж санал дүгнэлт гаргана гэж заасан. 


Одоо Хууль зүйн байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Б.Батбаатар танилцуулна. Б.Батбаатар гишүүнийг индэрт урьж байна. Дараа нь асуулт нь явах юм байна. 


Ж.Нарантуяа дарга аа, энэ асуудал оруулж ирэх болгонд энэ асуудал яригдах юм. Бид яг ингээд удирдах дарааллаа тэгж хийдэг байхгүй юу. Томилгооны асуудал яг энүүгээр явдаг юм аа. Б.Батбаатар гишүүн илтгэлээ тавьчих. 


Б.Батбаатар: -УИХ-ын дарга, эрхэм гишүүд ээ, 


Улсын Дээд шүүх 2007 оны 34 дүгээр тогтоолоороо Цэрэнбалтавын Сарантуяа, Банзрагчийн Пүрэвням нарыг Үндсэн хуулийн цэцийн гишүүнд нэр дэвшүүлэн холбогдох саналаа Улсын Их Хуралд ирүүлжээ. 


Үндсэн хуулийн цэцийн гишүүнийг томилох тухай асуудлыг Хууль зүйн байнгын хороо 2007 оны 11 дүгээр сарын 20-ны өдрийн хуралдаанаараа хэлэлцлээ. 


Монгол Улсын Үндсэн хуулийн Жарантавдугаар зүйлийн 1, Үндсэн хуулийн цэцийн тухай хуулийн 3 дугаар зүйлийн 1, 2 дахь хэсгийг үндэслэн Улсын дээд шүүхээс нэр дэвшүүлсэн Ц.Сарантуяа, Б.Пүрэвням нарыг Үндсэн хуулийн цэцийн гишүүнээр томилох саналыг Байнгын хорооны хуралдаанд оролцсон гишүүд тус тус 100 хувийн саналаар дэмжиж, Улсын Их Хурлын нэгдсэн хуралдаанд оруулж байна. 


Улсын Их Хурлын эрхэм гишүүд ээ, 


Үндсэн хуулийн цэцийн гишүүнийг томилох тухай асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Лүндээжанцан: -Одоо нэр дэвшүүлсэн санал, Байнгын хорооны санал, дүгнэлттэй холбогдуулан, түүнчлэн нэр дэвшигчээс асуулт асуух Их Хурлын гишүүд асуултаа асууя. За С.Баярцогт гишүүн асуултаа асууя. 


С.Баярцогт:  -Би нэгдүгээрт нь Д.Лүндээжанцан даргаас асуулт асуух гэж байна. Энэ Улсын Дээд шүүхийн зохион байгуулалт нь ямар бүтэцтэй байдаг юм бэ? Ерөнхий шүүгч бол УИХ-д танилцуулах ёстой. Танхимын тэргүүн шүүгч нь оруулж ирж танилцуулж байгааг юу гэж ойлгох вэ? Нэгдүгээр асуулт. 


Хоёрдугаар асуулт нь, би С.Батдэлгэрээс уг нь асуух ёстой. Одоо би оруулж ирж байгаа О.Зандраа шүүгчээс асууя. 


Олон нийтийн байгууллагыг даргалдаг хүнийг ингээд төрийн албан тушаалтан болгож байгаа нь зөв юм уу? Тогтолцоондоо та нар хүндрэл үүсгэж байгаа юм биш биз дээ. Монголын Өмгөөлөгчдийн холбооны тэргүүнийг дээд шүүхээс санал болгож оруулж ирж байгаад Цэцийн гишүүн болгож байгаагаа юу гэж тайлбарлах вэ гэсэн ийм асуулт байна. 


За Ц.Сарантуяа гишүүнээс ингэж асуумаар байх юм. Би зүгээр одоо хүртэл та бол Үндсэн хуулийн цэцээр мэргэшсэн, миний багш байсан. Би бол тэрийг мэдэж байна. Хамгийн гол нь одоо нэг Монгол Улсын Их Хуралд шийдэж чадахгүй нэг асуудал байнга яваад байх юм. 1992 оноос хойш. УИХ-ын сонгуулийн хуулийг пропорциональный элемент оруулбал энэ бол Үндсэн хууль зөрчиж байгаа юм аа гэдэг ийм онолын, практикийн малгай, маргаан, сул яриа сонгуулийн хууль хэлэлцэх болгонд гардаг. 


Тэгээд би таныг Үндсэн хуулиар мэргэжсэн хүний хувьд манай Үндсэн хуулийн гишүүнийг сонгоно гэсэн заалт нь зөвхөн мажоритари системээр УИХ-ын сонгуулийг явуулна гэсэн ойлголт нэг үү? Эсвэл энэ агуулгаараа сонгуулийн бүх системийг хэрэглэж болно гэсэн агуулгатай юу? Энэ дээр та өөрийнхөө байр суурийг хэлж өгөөчээ гэж ингэж асуумаар байна. 


Б.Пүрэвнямаас ийм зүйл асуумаар байна. Өөрөө Монголын Өмгөөлөгчдийн холбооны дарга байж яагаад одоо Цэцийн гишүүн болохыг зөвшөөрсөн юм бэ? Өмгөөлөгчдийнхөө холбооны ажлыг өгөх бодолтой байгаа юм уу? Эсвэл цаашдаа энэ олон нийтийн шинж чанартай мэргэжлийн байгууллагаа энэ төрийн өндөр албан тушаалтайгаа зэрэг хашина гэсэн ийм бодолтой байгаа юм уу? Энийгээ бас нэг мөр УИХ-д тайлбарлаж өгөөчээ. Тэгвэл бид нар бас санал хураахад энэ өөрийн байр сууриа илэрхийлэх ийм бололцоотой болж байна гэдгээ хэлмээр байна. Ийм 4 асуулт байна. 


Д.Лүндээжанцан: -За хариулъя. Эхнийх нь бол би хариулъя. За манай С.Батдэлгэр шүүгч эзгүй байгаа л гэж ойлгож байгаа шүү. Тэгээд өөрөө тэр танхимын тэргүүн шүүгч нь бол ерөнхий шүүгчийнхээ даалгасан үүргийн дагуу төлөөлж оролцдог ийм нэг журам байгаа. Цаашдаа ер нь бол Цэцийн дарга, орлогч дарга Цэцийн дүгнэлтийг танилцуулна гэж хуульд заасан. Энэ бүгдийг бол, хэрвээ Ерөнхий шүүгч удаан хугацаагаар эзгүй байх ч юм уу, ийм ийм тохиолдол гарвал яах вэ гэдэг энэ дотоод зохион байгуулалтын шинжтэй зүйлээс шалтгаалаад Эрүүгийн танхимын тэргүүн шүүгч, танхимын тэргүүн, Иргэний танхимын тэргүүн, Захиргааны танхимын тэргүүн гурав нь одоо төлөөлөөд яваад ирсэн ийм юм тогтсон байгаа. 


Ер нь цаашдаа энэ нэг цувуулж асуух уу, яах вэ, ингээд нэг асуудал хэлэлцэх болохоор, томилгоо болохоор ингээд маргаад байдгаа одоо зогсмоор байна. С.Баярцогт гишүүн өөрөө одоо та комиссын орлогчийн хувьд энэ Дэгийн хуулийг оруулахдаа бүр нэг маргаангүй нэг мөр болгоод одоо оруулаад ирэх хэрэгтэй гэдгийг бас хэлэх нь зүйтэй. 


Ингээд О.Зандраа шүүгч, Ц.Сарантуяа, Б.Пүрэвням нар одоо ингээд цуваад хариулъя. 


О.Зандраа: -За баярлалаа. Тэгэхээр Монгол Улсын Дээд шүүх Монгол Улсын Үндсэн хуулийн Цэцийн гишүүнд нэр дэвшүүлж орж ирсэн хүмүүсийн материалыг хүлээж авч нийт шүүгчдийн хуралдаанаар хэлэлцүүлэхдээ Монгол Улсын Үндсэн хуулийн 65 дугаар зүйлийн 2 дахь хэсэгт заасан заалт шаардлагуудыг хангасан эсэхийг тус тус хүлээн авч хянан хэлэлцэж хуралдаанаар нэг бүрчлэн ярилцсан. Тухайн өдрийн 34 дүгээр тогтоолын протокол бол надад байна. 


Ер нь Монголын Өмгөөлөгчдийн холбооны ерөнхийлөгч өөрөө Монгол Улсын Үндсэн хуулийн 65 дугаар зүйлийн 2 дах хэсгийн шаардлагыг албан тушаал хашиж байгаа эсэхээсээ үл хамаараад тухайн шаардлагыг хангаж байгаа учраас нууцаар санал хураалтад орж Монгол Улсын Дээд шүүхийн нийт шүүгчдийн олонхийн санал авсан. Тэгээд та бүхэнд танилцуулж байгаа. 


Цаашдаа бол энэ албаа үргэлжлүүлээд хаших уу, Үндсэн хуулийн цэцэд хэрвээ томилогдвол Цэцийн гишүүнээ хийгээд явах уу гэдэг бол тухайн тухайн өөрийнх нь хууль тогтоомжид заасан асуудлуудаар шийдвэрлэгдээд явах байх аа гэж ингэж бодож байна. Баярлалаа. 


Д.Лүндээжанцан:  -За Ц.Сарантуяа, нэр дэвшигч. 


Ц.Сарантуяа: -За Монгол Улсын Үндсэн хуульд сонгуулийн тогтолцоо пропорциональ байх уу, мажоритари байх уу гэдэг талаар шууд заасан заалт байхгүй. Үндсэн хуулийн 21 дүгээр зүйлд Монгол Улсын сонгуулийн эрх бүхий этгээд нийтээрээ чөлөөтэй, шууд сонгоно гэсэн ийм заалт байгаа. Энэ бол ямар нэгэн мажоритари, пропорциональ руу орсон тийм гаргалгааг гаргаж өгсөн заалт биш юм аа. Гэхдээ энэнээс лав л одоо гүнзгийрүүлж хариулах боломжгүй юм аа. Яагаад гэвэл хэрэв Үндсэн хуулийн цэцийн гишүүнээр томилогдвол энэ тухай маргаан Үндсэн хуулийн цэцэд ирэх юм бол энийг бас шийдэлцэх байдал үүсэх учраас илүү гүнзгийрүүлэх хариулах боломжгүй байна. 


Б.Пүрэвням: -За баярлалаа. Тэгэхээр Монголын Өмгөөлөгчдийн холбооны ерөнхийлөгчөөр ажиллаж байгаа хүн Цэцийн гишүүнээр ажиллах юм бол харшлах уу гэж. Одоогийн дагаж мөрдөж байгаа хуульд бол шууд хориглосон заалт байхгүй байгаа. Өмгөөллийн тухай Монгол Улсын хууль, Цэцийн тухай хуульд. Хэрвээ өмгөөллийн тухай хуульд өөрчлөлт ороод, энийг одоо хавсарч болохгүй ээ гэх юм бол би энэ ажлаа бас одоо болих ёстой гэж бодож байна. 


Д.Лүндээжанцан:  -С.Баярцогт.


С.Баярцогт: -За би Ц.Сарантуяа багшаас дахиад тодруулга асуух гэж байна. Та бол одоо Үндсэн хуулийн цэцийн гишүүний чинь бүрэн эрхийн хугацаа дууссан байгаа. Тэгээд яг одоо бол дахиад Үндсэн хуулийн цэцийн гишүүнээр сонгогдоогүй байгаа. Тэгэхээр та яг энэ дээр ямар байр суурьтай байгаа гэдгээ чөлөөтэй хариулж болно гэж би хувьдаа бодож байгаа юм. 


Би бол таныг Үндсэн хуулийн эрх зүйгээр мэргэжсэн ийм хүний байр суурийг бол УИХ мэдэж сонгох ёстой. Тийм учраас энийг би тодруулж асуугаад байгаа юм. Хэрвээ онолын, Цэц дээр ямар нэгэн маргаан үүсэх бол тэр бол жичдээ дараагийн асуудал болно. Би бол яг энэ сонгогдож байгаа гишүүн маань Үндсэн хуулиар мэргэжсэн хүнийхээ хувьд ямар байр суурьтай байгаа юм бэ гэдгийг л…


Д.Лүндээжанцан:  -За Ц.Сарантуяа. 


Ц.Сарантуяа: -Монгол Улсын Үндсэн хуулийн Цэцийн тухай хуульд оруулсан нэмэлт, өөрчлөлтийн дагуу дараагийн гишүүн томилогдтол Үндсэн хуулийн цэцийн гишүүн ажил үүргээ үргэлжлүүлэн гүйцэтгэх үүрэгтэй. Гэхдээ нэгэнт асуудал ирж байгаа, надад асуулт тавьж байгаа гэдэг үүднээс дахин давтан хэлэхэд Монгол Улсын Үндсэн хууль 21 дүгээр зүйлээрээ сонгуулийн тогтолцоо, хувь тэнцүүлсэн, эсвэл олонхийн тогтолцоо байна гэдгийг заагаагүй ээ гэдгийг дахин хэлье. 


Д.Лүндээжанцан:  -За Э.Бат-Үүл гишүүн асуултаа асууя. 


Э.Бат-Үүл:   -Тэгэхээр нэгдүгээр асуулт нь ийм асуулт асуух гэсэн юм. Би нэр дэвшигч Ц.Сарантуяагаас энэ асуултыг зориуд асуух гээд байгаа юм. Үндсэн хуулийн цэцэд ажиллаж байсан ийм туршлагатай, энэ чиглэлээр мэргэжсэн хүний хувьд. 


Нэг ийм төвөгтэй байдал Үндсэн хуулийн цэц дээр үүссэн. Ер нь энэ бол улс төрийн эгзэгтэй үед бол маш их тийм хямралд хүргэх тийм үйл явц байсан л даа. Тэр нь яасан гэхээр зэрэг Үндсэн хуулийн цэцийн дүгнэлт гардаг нэг хэдэн асуудал байдаг. Тийм ээ. Үндсэн хууль дээр заасан 4. Нэг нь бол албан тушаалтнуудын, төрийн дээд албан тушаалтнуудтай холбогдсон нэг асуудал. Нөгөөдөх нь хууль Үндсэн хуульд нийцсэн үү, үгүй юу, шийдвэрүүд тийм ээ. Ийм хоёр асуудал байдаг л даа. Тэгээд анхааралтай хараад байвал хоёр өөр процедураар хэлэлцдэг, яг нарийндаа бол. Нэг нь бол тэр хууль одоо зөрчсөн үгүй бол дандаа Үндсэн хуулийн цэцийн шийдвэр эцсийн шийдвэр болж явдаг. Албан тушаалтны асуудлыг бол Үндсэн хуулийн цэц, Их Хурал хоёрын хоорондын юу гэдэг юм бэ дээ хоорондын шийдвэрүүдийн хамтын үр дагаварч гэдэг юм уу даа тийм хэмжээнд гараад явчихдаг л даа. 


Тэгээд энд ямар ийм ноцтой байдал үүсэж байсан бэ гэхээр зэрэг Бурмаа зэрэг ийм хэсэг иргэд УИХ-ын дарга Ц.Нямдоржийг Үндсэн хуулийг зөрчсөн байна. Тийм учраас энэ хүнийг огцруулах үндэслэлтэй эсэхийг тогтоож өг, гаргаж өгөөчээ гэж Үндсэн хуулийн цэцэд гомдол мэдүүлэхэд нь эхний удаад Үндсэн хуулийн цэц бид огцруулах асуудлыг бол, үндэслэлийг гаргадаггүй юм. Бид бол зүгээр Үндсэн хууль зөрчсөн эсэхийг гаргадаг юм гэж. 

Өөрөөр хэлбэл Их Хурал руу, Их Хуралд аваачиж хариуцлага хүлээлгэх гэсэн ийм оролдлого гаргасан л даа. Тэгээд Их Хурал бол тэр үед зөв шийдвэр гаргасан гэж боддог юм. Яагаад гэвэл Үндсэн хуулийн цэц өөрт ногдсон тэр маргаан үүссэн асуудлаас зайлсхийж улс төрийн хувьд бол Их Хурлыг нээнтэглэх гэдэг юм уу, тийм байдалд оруулсан. Их Хурал бол одоо Үндсэн хуулийн цэцийн тэр мэхтэй шийдвэрийг тухайн үед эсэргүүцээд, дараа нь харсаар байтал яг нөгөө шийдвэрээ ахиж сөхөж аваад огцруулах үндэслэлтэй гээд гаргаад ирсэн байхгүй юу. Энэ бол одоо Ерөнхийлөгч, Ерөнхий сайд, Засгийн газар гээд явна шүү дээ. Их Хурлын гишүүн гээд энэ чинь бүгд хэрэглэгдэх ийм процедур явж байгаа юм. 


Би тэр үед маш их сэтгэл зовж байсан л даа. Үндсэн хуулийн цэц бол улс төрийн захиалгаар шийдвэр гаргаж байна уу гэсэн ийм ойлголт надад төрж байсан. Хэрвээ ингэх юм бол их аюултай байдал үүснэ гэж. Нэгдүгээрт. Яагаад ийм байдал Үндсэн хуулийн цэц дээр үүссэн бэ гэдгийг би одоо юу гэдэг юм одоо хуулийн талаас асуувал одоо асуух зүйл байхгүй. Яагаад ийм улс төрийн субъектив сонирхлоор асуудалд хандсан юм бэ гэдгийг л асуухаас өөр аргагүй байдалд ороод байгаа юм. 


Хоёрдугаарт нь, одоо Үндсэн хууль дээр бичигдсэн энэ үг ярианууд дотор нэг нь үнэлэмжийн шинжтэй юмнууд байх шиг байгаа юм, миний ойлгож байгаагаар. Нэг нь бол хэм хэмжээний шинжтэй юм байх шиг байгаа юм л даа. Жишээ нь, шударга гэдэг бол тийм үнэлэмжийн шинжтэй. Нэг хэсэг заалт нь бол дандаа хэм хэмжээ тогтоосон заалт байдаг. Гэтэл одоо бол Үндсэн хуулийн цэц дээр өө энэ зүйл бол шударга гэдэг Үндсэн хуулийн заалтыг зөрчиж байна гээд маргаан үүсгэх бололцоотой юм шиг болчихоод байгаа юм л даа. Үнэлэмжийн шинжтэй зүйлээр. Үнэлэмж бол шал өөр зүйл болоод явчихна шүү дээ. Субъективный зүйл болоод явчихна. Тэгэхээр энийг одоо салгаж ялгах боломж бий юу? Одоо тэгэхгүй бол эсвэл одоо Үндсэн хуулийн цэцэд энэ чиглэлээр салгасан өөрчлөлт оруулах ёстой юу? Тэгэхгүй бол асуудал бүрээр шударга, янз бүрийн үг шүүрч аваад маргаан үүсчих гээд ерөөсөө болохгүй байгаа байхгүй юу. Ийм хоёр л асуулт байна. 


Д.Лүндээжанцан:  -За Ц.Сарантуяа нэр дэвшигч. 


Ц.Сарантуяа: -За баярлалаа. Монгол Улсын Үндсэн хуулийн цэц нь албан тушаалтныг Үндсэн хууль зөрчсөн эсэх тухай асуудлыг. Мөн түүнийг огцруулах үндэслэл байгаа эсэх тухай асуудлыг, эсвэл эгүүлэн татах үндэслэл байгаа эсэх тухай асуудлыг аль алиныг нь хариуцан шийдэх эрхтэй, бүрэн эрхтэй ийм байгууллага. 


За тухайн үед Монгол Улсын Их Хурлын дарга байсан УИХ-ын гишүүн, Ц.Нямдорж гишүүний хувьд бол бас цэц буулт хийсэн гэж би хэлмээр байна. Өөрөөр хэлэх юм бол одоо хүн болгон тодорхой албан тушаалтныг огцруулах үндэслэлтэй гэсэн ийм өргөдөл гаргаад байх юм бол бас замбараагүй байдал үүсэх юм аа. Тийм учраас эрх бүхий байгууллага энэ асуудлыг тавих юм бол зохилтой юм аа гэсэн ийм тайлбарыг Үндсэн хуулийн цэц шийдвэрээрээ хийж байсан санагдаж байна. 


Харин дараагийн удаа хуралдахдаа тухайн Ц.Нямдорж даргын хуульд засвар оруулсан үйл ажиллагаа удаа дараа давтагдсан учраас одоо огцруулах эсэх тухай асуудлыг шийдэх нь зүйтэй юм аа гэсэн ийм байр суурьтай байсан, Үндсэн хуулийн цэц. 


Тэгээд би дахиад хэлэхэд Үндсэн хуулийн цэц албан тушаалтныг, хуульд заасан албан тушаалтныг Үндсэн хууль зөрчсөн эсэхийг нь, түүнийг огцруулах үндэслэл байгаа эсэхийг, мөн эгүүлэн татах, хуульд заасан үндэслэл байгаа эсэхийг шийдэх бүрэн эрхтэй. Энэ 3 бүрэн эрх бол адил тэнцүү бүрэн эрх юм аа гэдгийг хэлэх байна. 


Д.Лүндээжанцан: -Ингээд асуух асуулттай гишүүд. Одоо болъё. Одоо ингээд байна шүү дээ, байхгүй байсан юм аа. Одоо болъё. За хоёр дахь асуултыг нь хариулъя. 


Ц.Сарантуяа:  -За хоёр дахь асуудал. Аливаа улс орны Үндсэн хууль бол өөрөө их сийрэг ийм хууль байдаг гэж нэр томъёо хэрэглэвэл болж байна уу, үгүй юу. Их хийдэлтэй байдаг л даа. Энэ бол улс орны Үндсэн хууль болгон ийм байдаг. Улс орнуудын Үндсэн хууль тийм хийдэлтэй гэж хашилтанд хэлье. Байдаг учраас дэлхийн улс орнуудад Үндсэн хуулийн шүүх гээч байгууллагыг байгуулсан. За энэ Үндсэн хуульд агуулагдаж байгаа хэм хэмжээ тогтоосон, заримдаа үнэлэмжийн гэж хэлж болохуйц ийм ойлголтуудыг Үндсэн хуулийн цэц үүссэн тухайн маргаантай нь холбогдуулж тухайн тодорхой тохиолдолд тайлбарлаж байх нь зүйтэй юм аа. Энэ утгаар Үндсэн хуулийн шүүх бол байгаа. Үндсэн хуулийг амьдралын тодорхой нөхцөл байдлуудад нийцүүлж шийдвэр гаргахын тулд Үндсэн хуулийн шүүх байгаа гэж хэлж болох юм аа. 


Д.Лүндээжанцан: -Амьдралын юунд нийцүүлж гэнэв. За асуух асуулттай гишүүд асуултаа асууж дууслаа. Одоо үг хэлэх гишүүд байвал үгээ хэлье. За Р.Раш гишүүн. Ингээд гараа өргөөд байх юм. За С.Баярцогт, Р.Раш гишүүн хоёроор тасаллаа. С.Баярцогт гишүүн эхлээд үгээ хэлье. 


С.Баярцогт: -Би орж ирж байгаа 2 гишүүний хувьд бол нэр дэвшиж байгаа 2 хүний хувьд бол ерөнхийдөө Үндсэн хуулийн цэцийн гишүүнээр ажиллаж болох бололцоотой ийм хоёр хүн байна гэдэг дээр санал нэг байна. Гэхдээ би Б.Пүрэвнямын хувьд бол нэг ийм зүйлийг өөрт нь хэлмээр байна л даа. Монголын Өмгөөлөгчдийн холбоо гэдэг бол маш том мэргэжлийн, төрөөс хараат бус ийм чухал байгууллага. Энэ бол манай эрх зүйн шинэчлэлийн үр дүнд бий болсон. Төр тэгээд мэргэжлийн байгууллага, олон нийтийн байгууллага гэдгээ тусгаарласнаараа субъектийнхээ хувьд маш сайн субъект байгаа. Дээрээс нь өнгөрсөн жил бол Монгол Улсын Их Хурал хуульчийг сонгон шалгаруулдаг хуулийг шинээр баталж гаргасан байгаа. 


Тэгээд их дээд сургууль төгссөн бүх хүнийг эрх зүйч. Харин хуулийн, бидний ярьж ойлгож байгаагаар бол bar-ийн [англ.bar, barrister-хуульч] шалгалт өгч байж хуульч болдог. Яг энэ чиглэлээр ажиллах хамгийн том фронтын хүн бол өмгөөлөгчид. Энэ бол төрөөс тусдаа ийм хүмүүс байгаа. Мэргэжлийн маш том бүлэг. Ингэж энэ хүмүүс ингэж тусдаа бие даасан байдлаар ажиллах нь бол манай эрх зүйн тогтолцоо бүрэн төгөлдөржих, хууль шүүхийн өмнө хүмүүс тэгш байдаг энэ систем төгөлдөржихөд маш их чухал үүрэгтэй. 


Тэгээд би энэний даргыг өөрөө бас амжилттай сайн хийсэн. Олон жил тэнд ажиллаж байсан. Тэрийг чинь мэдэж байна. Харин одоо яг байгууллагыг удирдаж байгаагийнхаа хажуугаар төрийн маш өндөр албан тушаал дээр зэрэг очиж байгаа явдал чинь бол ямар нэгэн байдлаар ашиг сонирхлын гэж тийм ээ, тийм зөрчил гарах магадлалыг бий болгоно. Тэгэхээр би хэрвээ өөрөө Үндсэн хуулийн цэцийн гишүүнээр одоо сонгогдох юм бол одоо ухамсартай сонголт хийгээд өмгөөлөгчдийнхөө холбооны Ерөнхийлөгчөөс өөрөө сайн дураараа татгалзах хэрэгтэй. Тэгээд энийгээ бусад шүүгчдийнхээ дунд яг ил тодоор ойлгуулаад, хэрвээ та бүхэн ингэж дэмжиж байгаа бол би хувь хүнийхээ хувьд ийм сонголт хийж байна гээд ингээд явах юм бол цаашаа энэ эрх зүйн тогтолцоо төгөлдөржихөд их чухал үр дүн, үйл явц болно. 


Тэгэхгүй бол ийм том өмгөөлөгчдийн холбооны дарга нь Дээд шүүхээс томилогдсон, Дээд шүүхээс санал болгосон Цэцийн гишүүн болох юм бол дараа нь дараа нь энэ хооронд харилцаан дээр маш их субъективный факторууд үйлчлээд эхэлнэ. Тэгэхээр өөрөө бол Цэцийн гишүүнээр сонгогдоход шаардлагаа хангаж байгаа, өөрөө хүлээн зөвшөөрч байгаа гэж байгаа учраас өөрөө тэр мэргэжлийн байгууллагыг удирдаж байгаа зүйлээсээ сайн дураараа татгалзаж ёстой гэж би бол ийм байр суурь баримталж байгаа. Мэргэжил нэгтэй хүний хувьд. Тэгэхээр өөрөө энэ дээр бодолцож үзээрэй, сонгогдож юм бол гэж ингэж зөвлөгөө өгмөөр байна. 


Д.Лүндээжанцан: -За Р.Раш гишүүн үгээ хэлье. 


Р.Раш: -За баярлалаа. Тэгэхээр Цэцийн гишүүн болохоор нэр дэвшиж орж ирж байгаа 2 хүнийг бол одоо дэмжиж байна. Сайн танихгүй. Ер нь бол асуулт хариулт энэ тэрээс харахад, намтар түүхээс нь харахад бол боломжтой ийм хүмүүсээ гэж ойлгож байна. 


Нэгдүгээрт нь, сая Ц.Сарантуяа та асуултад хариулж байхдаа Цэц буулт хийсэн байх гэсэн маягийн юм хэллээ. Зүгээр энэ бол ямарт нь чангарч, ямарт нь буулт хийдэг юм болоо гэсэн, цаашаа ингээд адал явдал болно шүү. 


Д.Лүндээжанцан: -Монгол хэлээ сайн сурмаар байгаа юм. 


Р.Раш: -Тийм учраас одоо тэр нь дээр бол тэр буулт хийнэ гэдгийг нь одоо ямар утгаар хэлсэн юм бол би уг нь асуух гэж байсан. Тэгээд энийг зүгээр анхааруулж хэлж байна. 


Хоёрдугаарт нь, Цэц бол зүгээр сүүлийн үед сайн ажиллаж байгаа л даа. Идэвхтэй овоо л яваад байх шиг байгаа юм. Гэхдээ бас сайн сайн гэхээр сахлаа будна гэгчээр Их Хурал, Засгийн газрын яг хуулийн хүрээн дэх дотоод одоо тэр эрх мэдэл, асуудалд нь бас нэг тийм хөндлөнгөөс давхиж орж үймүүлэх маягийн юм цухалзах гээд байна уу гээд гэж одоо бодогддог юм аа. Энийг одоо бас анхаарч бодолцож үзэж байвал зүгээр байна гэж одоо ингэж хэлэх байна. За баярлалаа. 


Д.Лүндээжанцан: -За ингээд саналаа хураая. Энэ гишүүдийн гаргасан санаа оноо, шүүмжлэл, анхааруулгыг бас нэр дэвшигчид анхааралдаа аваарай. Үгийн нюанс тийм үү, юу хийхдээ монгол дээр зөв онож хэлэх энэ тэр хүртэл чухал шүү дээ. 


За ингээд би одоо санал хураалт явуулна. За одоо гишүүдээс үг хэлж дууслаа. Санал хураалт явуулна. 


УИХ-ын чуулганы хуралдааны Дэгийн тухай хуулийн 40.2-т “Нэгдсэн хуралдаанд нэр дэвшүүлсэн байгууллагын танилцуулга, Хууль зүйн байнгын хорооны санал, дүгнэлтийг сонсож нэр дэвшигч тус бүрээр ил санал хураалт явуулж, олонхийн санал авсан нэр дэвшигчийг Цэцийн гишүүнээр томилох тухай тогтоол батална” гэж заасан. За одоо санал хураалт явуулъя. Гишүүд бэлтгээрэй. За сул кнопнууд байвал тэрийгээ анхаарна шүү. Манай дэг сахиулагчид тэр нь дээр хяналт тавиарай. 


Цэрэнбалтавын Сарантуяаг Үндсэн хуулийн цэцийн гишүүнээр томилъё гэсэн санал хураалт явуулъя. 


Санал хураалтад 57 гишүүн оролцож, зөвшөөрсөн 55, татгалзсан 2, 96.5 хувийн саналаар Цэрэнбалтавын Сарантуяаг Үндсэн хуулийн цэцийн гишүүнээр томилъё гэсэн санал дэмжигдлээ. 


За одоо Банзрагчийн Пүрэвнямыг Үндсэн хуулийн цэцийн гишүүнээр томилъё гэсэн санал хураалт явуулъя. 


Санал хураалтад 57 гишүүн оролцож, зөвшөөрсөн 57, татгалзсан 0, 100.0 хувийн саналаар Б.Пүрэвнямыг Үндсэн хуулийн цэцийн гишүүнээр томилох санал дэмжигдлээ. 


Цэцийн гишүүнийг томилох тухай Их Хурлын тогтоолын төслийг танилцуулъя. 


Монгол Улсын Үндсэн хуулийн 65 дугаар зүйлийн 1.2 дахь хэсэг. Монгол Улсын Үндсэн хуулийн цэцийн тухай хуулийн 3 дугаар зүйлийн 1 дэх хэсэг, санал хураалтын дүнг тус тус үндэслэн Монгол Улсын Их Хурлаас тогтоох нь: 


1. Улсын Дээд шүүхийн санал болгосноор Цэрэнбалтавын Сарантуяа, Банзрагчийн Пүрэвням нарыг Монгол Улсын Үндсэн хуулийн цэцийн гишүүнээр томилсугай.


2. Энэ тогтоолыг 2007 оны 11 дүгээр сарын 22-ны өдрөөс эхлэн дагаж мөрдсүгэй гэсэн тогтоол байна. 


Тогтоолыг баталъя гэсэн санал хураалт явуулъя. 


Дараа нь бас чөлөөлөх тогтоол бий. 


Санал хураалтад 58 гишүүн оролцож, зөвшөөрсөн 53, татгалзсан 5, 91.4 хувийн саналаар тогтоол батлагдлаа. 


Дараа нь УИХ-ын тогтоол байна. Үндсэн хуулийн цэцийн гишүүнээс чөлөөлөх тухай. Монгол Улсын Үндсэн хуулийн 65 дугаар зүйлийн 1 дэх хэсэг, Монгол Улсын Үндсэн хуулийн цэцийн тухай хуулийн 4 дүгээр зүйлийн 2, 3 дахь хэсгийг тус тус үндэслэн Монгол Улсын Их Хурлаас тогтоох нь:


1. Бүрэн эрхийн хугацаа нь дуусгавар болсон тул Чоймжуурын Дашнямыг Монгол Улсын Үндсэн хуулийн цэцийн гишүүнээс чөлөөлсүгэй. 


2. Энэ тогтоолыг 2007 оны 11 дүгээр сарын 22-ны өдрөөс эхлэн дагаж мөрдсүгэй гэсэн тогтоол байна. 


Тогтоолыг баталъя гэсэн санал хураалт явуулъя. 


Редакцийг сонсоно. Одоо би зарлана. За ингээд Үндсэн хуулийн цэцийн гишүүнээр томилогдсон Ц.Сарантуяа, Б.Пүрэвням нарт ажлын амжилт, Үндсэн хуулийг дээдэлж хамгаалах үйлсдээ их амжилт олохыг хүсэн ерөөж байна. За мөн олон жил Үндсэн хуулийн цэцийн гишүүнээр үр бүтээлтэй ажилласан Чойнжуурын Дашнямд талархал илэрхийлж, цаашдынх нь ажилд амжилт хүсэж байна. 


За энэ 2 тогтоолын төслийг тогтоол батлах тухай Үндсэн хуулийн цэцийн гишүүнээс чөлөөлөх тухай Үндсэн хуулийн цэцийн гишүүнийг томилох тухай тогтоолын төслийн эцсийн найруулга дээр саналтай гишүүн байна уу? Алга байна. Эцсийн найруулга сонслоо. 


15 цагаас Төсвийн байнгын хороо хуралдана. 15 цагаас Төсвийн байнгын хороо хуралдана. За ингээд чуулган өнөөдөр бол завсарлаж байгааг мэдэгдье. Маргааш нэгдсэн чуулгантай. Төсвийн 2 дугаар хэлэлцүүлэг хийгдэнэ гэдгийг хэлье.                                               (11:50-12:40 Ц.Алтан-Од)
Хуралдаан 12 цаг 40 минутад өндөрлөв.


Соронзон хальснаас хянаж буулгасан: 

ХУРАЛДААНЫ НАРИЙН 

БИЧГИЙН ДАРГА
В.ОЮУН, Ц.НАРАНТУЯА, Ц.АЛТАН-ОД

